CONGREGATIO GENERALIS XXXI1V
5 decembris 1962

Exc.mus P. D. PericrLEs Frrici, Concilii secretarius generalis:

Praesidet hodiernae congregationi generali em.mus ac. rev.mus D.
card. Bernardus Alfrink, arch. Ultraiectensis.

Audiant omnes! In hac congregatione generali distribuentur aliae
emendationes de sacra Liturgia — et sunt ultimae cap. I — quae suf-
fragationi subicientur crastina. Item distribuetur omnibus Patribus fa-
sciculus, qui continet schemata constitutionum et decretorum ex qui-
bus argumenta in Concilio disceptanda seligentur.’ Ut explicatur in
nota adiecta, in hoc fasciculo exhibentur summatim schemata a commis-
sionibus praeparatoriis confecta, fuxta argumenta proposita a SS.mo Do-
mino. Haec tamen schemata studio subicientur commissionum S. Concilii
fuxta normas quae dabuntut, ut ad principia generalia, si oporteat, redu-
cantur et, ubi materiae similes vel mixtae id exigere videantur, ad maio-
rem redigantur unitatem. Hic fasciculus distribuetur durante congrega-
tione.

Et durante eadem congregatione hodierna, dum disceptatio prose-
quitur circa constitutionem de Ecclesia, fient suffragationes de emenda-
tionibus iam distributis heri. Speramus fore ut suffragatio circa undecim
emendationes propositas hodie absolvatur, secus crastina prosequetur.

Post relationem factam ab exc.mo D. Carolo lustino Calewaert, ep.
Gandavensi, quae iam est impressa et vos, venerabiles Patres, potuistis
iam legere, fiet suffragatio ex ordine citca has emendationes:

Prima: pag. 164, lin. 29, post vetbum adbhibitis addatur et episco-
pis consultis.

Secunda: pag. 165, lin. 28, post verba tectumque servat, addatur:
Immo quandoque in ipsam Liturgiam admittit, dummodo cum rationibus
veri et authentici spirvitus liturgici congruat. _

Et reliquae, quae sunt iam impressae in fasciculo. Suffragatio etiam
quoad has emendationes fiet per placet et non placet.

Nunc lego nomina eorum Pattum, qui petierunt loqui circa schema
de Ecclesia in genere: em.mi ac rev.mi DD. cardd. Ernestus Ruffini,
arch, Panormitanus in Italia; Toannes Baptista Montini, arch. Mediola-

* Cf. vol. I, pars I, pag. 90.

nensis in Italia; beat.mus D. Maximus IV Saigh, patr. Antiochiae Mel-
chitarum; exc.mi DD. Hermenegildus Florit, arch. Florentinus in Tta-
lia; Antonius Plaza, arch, Platensis in Argentina; Villelmus Pluta, ep.
tit. Leptismagnae in Polonia; Petrus Fiordelli, ep. Pratensis in Italia; Ber-
nardus Mels, arch. Luluaburgensis in Congo; Henricus Compagnone, ep.
Anagninus in Italia; Ioannes Hervds, ep. prael. Cluniensis in Hispania;
Villelmus Philbin, ep. Dunensis in Hibernia; Alexander Renard, ep. Ver-
saliensis in Gallia; Armandus Fares, arch. Catacensis in Italia; Ioseph
Buckley, sup. gen. Societatis Mariae; Paulus Barrachina, ep. Oriolensis
in Hispania; Constantinus Stella, arch. Aquilanus in Italia; Georgius Ha-
kim, arch. Ptolemaidensis in Israél; Ludovicus de Bazelaire, arch. Cham-
beriensis in Gallia; Alfredus Ancel, ep. aux. Lugdunensis in Gallia;
Alfredus Silva, arch. Conceptionis in Chile; Hermannus Volk, ep. Mo-
guntinus in Germania; Christophorus Butler, sup. gen. Congregationis
Anglicae O.S.B.; Aloisius Aponte, ep. aux. Poncensis in Portu Rico;
Victorius Costantini, ep. Suessanus in Italia; Ioseph Schoiswohl, ep. Se-
coviensis in Austria; Aloisius Rodriguez, ep. Sanctacrucensis in Bolivia;
Tesus Alba, ep. Tehuantepecensis in Mexico.

Suffragatio fiet ut aliis diebus, nempe: post factam suffragationem in
prima schedula, haec auferetur et dabitur altera.

Rogantur pariter Patres ut suis locis maneant durante suffragatione.

1 — SCHEMA CONSTITUTIONIS DE SACRA LITURGIA

EMENDATIONES

A PAaTrIBUS CONCILIARIBUS POSTULATAE
A CoMMISSIONE CONCILIARI DE SACRA LITURGIA
EXAMINATAL ET PROPOSITAE

Caput I, nn, 16-31

AD ART. 16

1 — Pag. 164, linea 29, post verbum « adbibitis », addatur: « ET
Eriscoris CONSULTIS ».

AD PROOEMIUM ANTE ART. 20

2 — Pag. 165, linea 28, post verba: « tectumque servat », addatur:
« IMMO QUANDOQUE IN IPSAM LITURGIAM ADMITTIT, DUM-
MODO CUM RATIONIBUS VERI ET AUTHENTICI SPIRITUS LITUR-
GICI CONGRUAT ».

AD ART. 21

Pag. 165, linea 34, et pag. 166, lineis 1-8, articuli 21 nova haec
redactio proponitur: « INTRA LIMITES IN EDITIONIBUS TYPICIS
LIBRORUM LITURGICORUM STATUTOS, ERIT COMPETENTIS AUC-
TORITATIS ECCLESTASTICAE TERRITORIALIS, DE QUA IN ART. 22
§ 2 [textus emendati |, APTATIONES DEFINIRE, praesertim quoad
Sacramentorum administrationem, gzoad Sacramentalia, processio-
nes, linguam liturgicam, musicam sacram et artes, TUXTA TAMEN
NORMAS FUNDAMENTALES, QUAE HAC IN CONSTITUTIONE HA-
BENTUR ».

AD ART. 24

Pag. 167, lineis 10-11, textus ita mutetur: « § 1. Linguae latinae
usus, SALVO PARTICULART TURE, in Ritibus latinis sexrvetur ».

Pag. 167, lineis 12-15, textus ita mutetur: « § 2. Cum tamen,
SIVE IN MISSA, SIVE IN SACRAMENTORUM ADMINISTRATIONE,
SIVE IN ALIIS LITURGIAE PARTIBUS, haud raro linguae vernaculae
usurpatio valde utilis apud populum existere possit, amplior
locus ipsi tribui valeat, imprimis autem in lectionibus et admo-
nitionibus, in nonnullis orationibus et cantibus, TUXTA NORMAS
QUAE DE HAC RE IN SEQUENTIBUS CAPITIBUS SINGILLATIM
STATUUNTUR ».

Pag. 167, lineis 16-19, textus ita mutetur: « § 3. Huiusmodi
normis servatis, est competentis auctoritatis ecclesiasticae terri-
torialis, de qua in art. 22 § 2 [textus emendati], etiam, si casus
ferat, consilio habito cum Episcopis finitimarum regionum eiusdem
linguae, de usu et modo linguae vernaculae STATUERE, ACTIS AB
APOSTOLICA SEDE PROBATIS SEU CONFIRMATIS »,

Pag. 167, post lineam 19, addatur: « § 4. CONVERSIO TEXTUS
LATINI IN LINGUAM VERNACULAM IN LITURGIA ADHIBENDA, A
COMPETENTT AUCTORITATE ECCLESTASTICA TERRITORIALI, DE
QUA SUPRA, APPROBARI DEBET ».

AD ART. 25

Pag. 167, post lineam 36, addatur: « 4) FOVEATUR SACRA VERBI
DEI CELEBRATIO IN SOLEMNIORUM FESTORUM PERVIGILITS, IN
ALIQUIBUS FERIIS ADVENTUS ET QUADRAGESIMAE, ATQUE IN

3]



268

10 —

11 —

Textus in Schemate propositus *

IIT — DE SACRAE LITURGIAE

ACTA CONC. VATICANI II — PERIODUS I

DOMINICIS ET DIEBUS FESTIS, MAXIME IN LOCIS QUAE SACER-
DOTE CARENT: QUO IN CASU CELEBRATIONEM DIACONUS VEL
ALIUS AB EPISCOPO DELEGATUS DIRIGAT ».

AD ART. 26

Pag. 168, post lineam 13, addatur: « QUOD VALET PRAESERTIM
PRO MISSAE CELEBRATIONE, SALVA SEMPER NATURA PUBLICA

ET SOCIALI CUIUSVIS MISSAE, ET PRO SACRAMENTORUM ADMI-

NISTRATIONE ».
AD ART. 28

Pag. 168, linea 22, post verba « apud Episcopos », addatur:
« $ 2. EX POTESTATE A IURE CONCESSA, RET LITURGICAE MODE-
RATIO INTER LIMITES STATUTOS PERTINET QUOQUE AD COMPE-
TENTES VARII GENERIS TERRITORIALES EPISCOPORUM COETUS
LEGITIME CONSTITUTOS ».

AD ART. 31

Pag. 169, lineis 6-7, supprimantur verba: « salvis consuetudinibus
ab Ordinario loci approbandis ».

2 — TEXTUS SCHEMATIS

Caput I, nn. 16-31

INSTAURATIONE : INSTAURATIONE

A) Normae generales

111 — DE SACRAE LITURGIAE

[4]

[19]

Textus a Commissione emendatrus **

Pia Mater Ecclesia, ut populus christianus
in sacra Liturgia abundantiam gratiarum secu-
rius assequatur, ipsius Liturgiae generalem in-

21. Pia Mater Ecclesia, ut populus chri-
stianus in sacra Liturgia abundantiam gratia-
rum securius assequatur, ipsius Liturgiae gene-

* Dispositio materiae huius III Sectionis in textu emendato mutata est. Textus proinde Schematis hic

traditur ordine ipsius textus emendati,

** Litteris italicis seu cursivis indicantur additiones aut emendationes formales vel minoris momenti;
litteris autem grandioribus seu MA1UscULIs emendationes exhibentur maioris momenti, Patrum suffra-

gationi proponendae.

staurationem sedulo curare debet. Nam Litur-
gia constat parte immutabili, utpote divinitus
instituta, et partibus mutationibus obnoxiis,
quae decursu temporum variare possunt vel
etiam debent, si quae in eas forte irrepserint,
quae minus bene ipsius Liturgiae intimae natu-
rae tespondeant, vel minus aptae factae sint.*

Qua quidem instauratione, textus et ritus
ita ordinari oportet, ut res divinas, quas signi-
ficant, clarius exprimant, easque populus chri-
stianus, in quantum fieri potest, facile percipere
atque plena, actuosa et communitaria partici-
patione celebrare possit.

Quare Sacrosanctum Concilium generaliores
has normas statuit:

28. [Solius hierarchiae est aliquid in Li-
turgia mutare), Sacrae Liturgiae moderatio ab
Feclesiae aucioritate unice pendet: ** quae qui-
dem est apud Sanctam Sedem et, ad normam
luris, apud Episcopos.

Quapropter nullus omnino alius, etiamsi sit
sacerdos, aliquid ptivato marte in Liturgia ad-
dat, demat, aut mutet.”

18. [Traditio servanda et legitima progres-
sio admittenda]. Ut sana traditio retineatur et
tamen via legitimae progressioni aperiatur,*
de singulis Liturgiae partibusrecognoscendisac-
curata investigatio theologica, historica, pasto-
ralis*® semper praecedat, Insuper considerentur
cum leges generales structurae et mentis Litur-
giae, tum experientia ex recentiore generali in-
stauratione liturgica ' et ex singulis indultis

ralem instaurationem sedulo curare capit. Nam
Liturgia constat parte immutabili, utpote divi-
nitus instituta, et partibus mutationi obnoxiis,
quae decursu temporum variate possunt vel
etiam debent, si in eas forte irrepserint quae
minus bene ipsius Liturgize intimae naturae
respondeant, vel minus aptae factae sint.**

Qua quidem instauratione, textus et ritus
ita ordinari oportet, ut sazcta, quae significant,
clarius exprimant, eaque populus christianus,in
quantum fieri potest, facile percipere atque
plena, actuosa et communitatis propria celebra-
tione participare possit.

Quare Sacrosanctum Concilium generaliores
has normas statuit.

A) Normae generales

22. § 1. Sacrae Liturgiae moderatio ab Ec-
clesiae auctoritate unice pendet: ** quae quidem
est apud Apostolicam Sedem et, ad normam
iuris, apud Episcopurs.

§ 2. EX POTESTATE A TURE CONGCESSA, REI
LITURGICAE MODERATIO INTER LIMITES STA-
TUTOS PERTINET QUOQUE AD COMPETENTES
VARII GENERIS TERRITORIALES EPISCOPORUM
COETUS LEGITIME CONSTITUTOS.

§ 3. Quapropter nemo omnino alius, etiam-
si sit sacerdos, guidguam proprio marte in Li-
turgia addat, demat, aut mutet.*

23. Ut sana traditio retineatur et tamen
via legitimae progressioni aperiatur,*” desingu-
lis liturgiae partibus recognoscendis accurata in-
vestigatio theologica, historica, pastoralis sem-
per praecedat. Insuper considerentur cum leges
generales structurae et mentisLiturgiae, tumex-
perientia ex recentiore instauratione liturgica *°
et ex indultis passim concessis promanans. In-
novationes, demum, ne fiant nisi vera ef certa

passim concessis ptomanans. Innovationes, de-
mum, ne fiant nisi vera utilitas Ecclesiae id
exigat, et adhibita cautela ut novae formae ex
formis iam exstantibus organice quodammodo
crescant.

Caveatur etiam, in quantum fieri potest, ne
notabiles differentiae rituum inter finitimas re-
giones habeantur.

19. [De mente biblica in instauratione li-
turgica inculcanda], Maximum est sacrae Scrip-
turae momentum in Liturgia celebranda. Ex ea
enim lectiones leguntur et in homilia explican-
tur, atque ex eius afflatu instinctuque preces,
orationes et carmina liturgicaeffusasunt,etexea
significationem suam actiones etsignaaccipiunt.
Unde ad procurandam sacrae Liturgiae instau-
rationem, progressum et aptationem, oportet ut
promoveatur ille suavis et vivus sacrae Scriptu-
rae affectus, quem testatur venerabilis rituum
cum orientalium tum occidentalium traditio.

16. [Libri liturgici recognoscendi]. Libri
liturgici recognoscantur, peritis ex universo
otbe adhibitis; et intra paucos annos edantur.

D) Normae ex natura communitaria
et hierarchica Liturgiae

Actiones liturgicae non sunt actiones mere
privatae,sed celebrationes totius Ecclesiae, quae
est « unitatis sacramentum »,° scilicet plebs
sancta sub Episcopo adunata et ordinata.*’

Quare ad universum Corpus Ecclesiae per-
tinent illudque manifestant et afficiunt; singula
vero membra ipsius diverso modo, pro diversi-
tate ordinum, munerum et actualis participatio-
nis attingunt.

Quapropter:

26. [Celebratio communis praeferenda].
Quoties ritus, iuxta propriam cuiusque natu-

utilitas Ecclesiae id exigat, et adhibita cautela
ut novae formae ex formis iam exstantibus or-
ganice quodammodo crescant.

Caveatur etiam, in quantum fieri potest, ne
notabiles differentiae rituum inter finitimas re-
giones habeantur,

24, Maximum est sacrae Scripturae momen-
tum in Liturgia celebranda. Ex ea enim lectio-
nes leguntur et in homilia explicantur, psalmi
canuntur, atque ex eius afflatu instinctuque pre-
ces,orationes et carmina liturgica effusa sunt,et
ex ea significationem suam actiones et signa ac-
ciptunt. Unde ad procurandam sacrae Litur-
giae Instaurationem, progressum et aptationen,
oportet ut promoveatur ille suavis et vivus sa-
crae Scripturae affectus, quem testatur venera-
bilis rituum cum orientalium tum occidentalium
traditio.

25. Libri liturgici guam primum recogno-
scantur, peritis adhibitis ET Eriscopis con-
SULTIS ex diversis orbis regionibus.

B) Normae ex indole Liturgiae utpote actionis
hierarchicae et communitatis propriae

26. Actiones liturgicae non sunt actiones
privatae, sed celebrationes Ecclesiae, quae est
« unifatis sacramentum », scilicet plebs sancta
sub Episcopis adunata et ordinata.*’

Quare ad universum Corpus Ecclesiae per-
tinent illudque manifestant et afficiunt; singula
vero membra ipsius diverso modo, pro diversi-
tate ordinum, munerum et actualis participatio-
nis attingunt,

27. Quoties ritus, fuxta propriam cuiusque
naturam, secum ferunt celebrationem commu-

ram, secum ferunt celebrationem communem
cum frequentia et actuosa participatione fide-
lium, inculcetur, hanc, in quantum fieri potest,
esse praeferendam celebrationi eorundem sin-
gulari et quasi privatae.

29. [Singuli partem suam agant..]. In
celchrationibus liturgicis quisque, sive ministro-
rum sive fidelfum, munere suo fungens solum
ot totum id agat,quod sibi ex rei natara spectat.

30. [...et optime insituantur]. Non so-
Ium ministri, sed etiam ministrantes, lectores,
commentatotes et ii qui ad scholam cantorum
pertinent, vero ministerio liturgico funguntur.*
Propterea munus suum tali sincera pietate et
ordine exerceant, quae tantam ministerium de-
cent quaeque populus Dei ab eis iure exigit.
Ideo onortet eos spiritu liturgiae, suo cuiusque
modo, sedulo imbui, et ad partes suas rite et
ordinate obeundas institui.

27. [Actuosa participatio fidelium]. Ad ac-
thosam participationem promovendam, populi
acclamationes, responsa, psalmodia,antiphonae,
cantica, necnon actiones seu gestus et CoOrporis
habitus foveantur; atque, prout natura singu-
lorum rituum patitur, preces litanicae inse-
rantur.

17. FPartes fidelium praevidendae]. In li-
bris liturgicis revisendis, sedulo attendatur ut
rubricae etiam partes fidelium praevideant.

31, [In Liturgia nulla sit acceptio perso-
narum], Tn Liturgia, praeter distinctionem ex
munere liturgico et Ordine sacro manantem, et
praeter honotes ad normam legum liturgicarum
auctoritatibus civilibus debitos, nulla privata-
tum personarum aut condicionuim,sive in caeri-
moniis, sive in exterioribus pompis habeatur
acceptio, salvis consuetudinibus ab Ordinario
loci approbandis.

nem, cum frequentia et actuosa participatio-
ne fidelium, inculeetur hanc, in quantum fieri
potest, esse praeferendam celebrationi eorum-
dem singulati et quasi privatae.

QUOD VALET PRAESERTIM PRO MISSAE
CELEBRATIONE, SALVA SEMPER NATURA PU-
BLICA ET SOCIALI CUTUSVIS MISSAE,'® ET PRO
SACRAMENTORUM ADMINISTRATIONE.

28. In celebrationibus liturgicis quisque,
sive mrinister sive fidelis, munere suo fungens,
solum et totum id agat, quod ad ipsum: ex rei
natura et normis liturgicis pertinet.

29. Etiam ministrantes, lectores, commen-
tatores et ii qui ad scholam cantorum pertinent,
vero ministerio liturgico funguntur.*® Propte-
rea munus suum tali sincera pietate et ordine
exerceant, quae tantum ministerium decent
quaeque populus Dei ab eis iure exigit.

Ideo oportet eos spiritu Liturgiae, suo
cuiusque modo, sedulo imbui, et ad partes suas
rite et ordinate obeundas institui.

30. Ad actuosam participationem promo-
vendam, populi acclamationes, responsiones,
psalmodia, antiphonae, cantica, necnon actio-
nes seu gestus et corporis habitus foveantur.
Sacrum guoque silentium suo tempore servetur.

31. In libris liturgicis recognoscendis, se-
dule attendatur ut rubricae etiam partes fide-
lium praevideant.

32. In Liturgia, praeter distinctionem ex
munere liturgico et Ordine sacro manantem, et
practer honores ad normam legum liturgicarum
auctoritatibus civilibus debitos, nulla privata-
rum personarum aut condicionum, sive in cae-
rimoniis, sive in exterioribus pompis, habeatur
acceptio.

C) Norwmae ex indole didactica
et pastorali Liturgiae

Etsi sacra Liturgia est praecipue adoratio
divinae maiestatis necnon donum gratiae Dei,
magnam etiam continet populi fidelis eruditio-
nem.** InLiturgia enim Deus ad populum suum
loguitur; Christus adhuc evangelium annun-
tiat, Populus vero Deo respondet tum cantibus
tum oratione.

Immo, preces quae a sacerdote, in persona
Christi coetul praeeunte, ad Deum diriguntur,
nomine totius plebis sanctae et omnium cir-
cumstantium dicuntur. Signa tandem visibilia,
quibus utitur sacra Liturgia ad res divinas invi-
sibiles significandas, a Christo vel Ecclesia de-
lecta sunt. Unde non solum quando leguntur
ea « quae ad nostram doctrinam scripta sunt »
(Rom. 13, 4), sed etiam dum Ecclesia vel orat
vel canit vel agit, participantium fides alitur,
mentes in Deum excitantur ut rationabile obse-
quium Ei praestent, gratiamque Eius abundan-
tius recipiant.

Exinde in instauratione facienda generales
normae quae sequuntur observari debent:

23. [Structura rituum]. Ritus modo sim-
plici et claro extruantur, sint brevitate perspi-
cui et repetitiones inutiles evitent, sint fide-
lium captui accommodati, neque generatim in-
digeant multis commentariis ut intellegantur.

25. [Lectio sacrae Scripturae, pracdicatio
et catechesis liturgica]. Ut clare appareat in
Liturgia ritum et verbum intime coniungi:

1) Tn celebrationibus sacris abundantior,
varior ¢t aptior lectio sacrae Scripturae instau-
retur,

2) Locus aptior sermonis, utpote partis
actionis liturgicae, prout ritus patitur, etiam in
rubricis notetur; et fidelissime ac rite adim-

C) Normae ex indole didactica
et pastorali Liturgiae

33. Etsi sacra Liturgia est praecipue cuitys
divinae maiestatis, magnam etiam continet po-
puli fidelis eruditionem.”” In Liturgia enim
Deus ad populum suum loquitur; Christus
adhuc evangelium annuntiat. Populus vero
Deo respondet tum cantibus tum oratione.

Immo, preces a sacerdote, gwi coetui in
persona Christi praeest, ad Deum directae,
nomine totius plebis sanctae et omnium cir-
cumstantium dicuntur. Signa tandem visibilia,
quibus utitur sacra Liturgia ad res divinas in-
visibiles significandas, a Christo vel Ecclesia
delecta sunt, Unde non solum quando legun-
tur ea « quae ad nostram doctrinam scripta

“sunt » (Rom. 15, 4), sed etiam dum Ecclesia

vel orat vel canit vel agit, participantium fides
alitur, mentes in Deum excitantur ut rationa-
bile obsequium Ei praestent, gratiamque Eius
abundantius recipiant.

Exinde in instauratione facienda generales
normae quae sequuntur observari debent.

34. Ritus nobili simplicitate fulgeant, sint
brevitate perspicui et repetitiones inutiles evi-
tent, sint fidelium captui accommodati, neque
generatim multis indigeant explanationibus.

35. Ut clare appareat in Liturgia ritum et
verbum intime coniungi:

1) In celebrationibus sacris abundantior,
varior et aptior lectio sacrae Scripturae instau-
retur,

2) Locus aptior sermonis, utpote partis
actionis liturgicae, prout ritus patitur, etiam in
rubricis notetur; et fidelissime ac rite adim-

pleatur ministerfum praedicationis. Haec vero
imprimis ex fonte sacrae Scripturae et Litur-

giac hauriatur, quasi annuntiatio mirabilium 3¢

Dei in historia salutis seu mysterio Christi,
quod in nobis praesens semper adest et opera-
tar,"” praesertim in celebrationibus liturgicis.

3) Etiam catechesis directius liturgica
omnibus modis inculcetur; et in ipsis ritibus,
si necessariae sint, breves admonitiones, a sa-
cerdote vel competenti ministro, opportuniori-
bus tantum momentis, praescriptis vel simili-
bus verbis, dicendae, praevideantur,

24, [Lingua liturgical. Latinae linguae
usus in Liturgia occidentali servetur.

Cum tamen « in non paucis ritibus vulgati
sermonis usurpatio valde utilis apud populum
existere »** possit, amplior locus ipsi in Litut-
gia tribuatur, imprimis autem in lectionibus et
admonitionibus, in nonnullis orationibus et
cantibus.

Sit vero Conferentiae Episcopalis in sin-
gulis regionibus, etiam, si casus ferat, consilio
habito cum Episcopis finitimarum regionum
ciusdem linguae, limites et modum linguae
vernaculae in Liturgiam admittendae Sanctae
Sedi proponere.*®

pleatur ministerium praedicationis. Haec vero
imprimis ex fontesacrae Scripturae et Liturgiae
haurjatur, quasi annuntiatio mirabilium Dei in
historia salutis seu mysterio Christi, quod in
nobis praesens semper adest et operatur,®
praesertim in celebrationibus liturgicis.

3) Etiam catechesis directius liturgica
omnibus modis inculcetur; et in ipsis ritibus,
si necessariae sint, breves admonitiones, a sa-
cerdote vel competenti ministro, opportuniori-
bus tantum momentis, praescriptis vel simili-
bus verbis, dicendae, praevideantur,

4) FOVEATUR sAcRA VERBI DEI CELEBRA-
TI0 ** IN SOLEMNIORUM FESTORUM PERVIGI-
LIIS,IN ALIQUIBUS FERIIS ADVENTUS ET QUA-
DRAGESIMAE, ATQUE IN DOMINICIS ET DIEBUS
FESTIS, MAXIME IN LOCIS QUAE SACERDOTE
CARENT: QUG IN CASU CELEBRATIONEM DIA-
CONUS VEL ALIUS AB EPISCOPO DELEGATUS

DIRIGAT.

36. § 1. Linguae latinae usus, SALVO PAR-
TICULARI IURE, in Ritibus latinis servetur.,

§ 2. Cum tamen, SIVE IN MISSA, SIVE IN
SACRAMENTORUM ADMINISTRATIONE, SIVE IN
ALTIS LITURGIAE PARTIBUS, haud raro linguae
vernaculae usurpatio valde utilisapud populum
existere possit, amplior locus ipsi tribui valeat,
imprimis autem in lectionibus et admonitioni-
bus,in nonnullis orationibus et cantibus, 1UxTA
NORMAS QUAE DE HAC RE IN SEQUENTIBUS
CAPITIBUS SINGILLATIM STATUUNTUR,

S 3. Huiusmodi normis servatis, est cow-
petentis auctorifatis ecclesiasticae territoriglis,
de qua in art. 22 § 2, etiam, si casus ferat, con-
silio habito cum Episcopis finitimarum regio-
num eiusdem linguae, de usu et modo linguae
vernaculae STATUERE, ACTIS AB APOSTOLICA
SEDE PROBATIS SEU CONFIRMATIS,

[23]

B) Normae ex principiis de aptatione
ad ingenium et traditiones populorum

Ecclesia, in iis quae fidem aut bonum totius
communitatis non tangunt, rigidam unius teno-
ris formam ne in Liturgia quidem imponere
cupit; quinimmo, variarum gentium populorum-
que animi ornamenta ac dotes colit ac provehit,
et quidquid,in populorum moribusindissolubili
vinculo supetstitionibus erroribusquenonadsti-
pulatur, in quantum potest, sartum tectumdque
servat.”® Proinde:

20. [Aptatio iuxta locorum necessitates].
In substantiali unitate ritus romani, legiti-
mis varietatibus et aptationibus ad diversos
coetus, regiones, populos, praesertim in Missio-
nibus, locus relinquatur; et hoc in structura ri-
tuum et in rubricis instituendis opportune prae
oculis habeatur,

21. [Limites aptationis]. Limites servandi
in hac aptatione facienda ita a legislatione ec-
clesiastica statuantur ut, intacta vi editionis
typicae librorum liturgicorum a Sancta Sede
editorum aut edendorum, Ordinariis singula-
rum provinciarum vel regionum, vel etiam
Conferentiae Episcopali nationali, maior con-
cedatur facultas divinum cultum ordinandi,
imprimis autem quoad administrationem Sa-
cramentorum et Sacramentalium, processiones,
linguam liturgicam, musicam sacram et artes,
actis a Sancta Sede recognitis {cf. can. 291).

22. [Aptativ Liturgiae praesertim in Mis-
sionibus]. Et quia in quibusdam regionibus,
praesertim autem in Missionibus,*® Liturciae
aptatio difficilior evadit et magis urget:

§ 4. CONVERSIO TEXTUS LATINI IN LIN-
GUAM VERNACULAM IN LITURGIA ADHIBENDA,
A COMPETENTI AUCTORITATE ECCLESTASTICA
TERRITORIALT, DE QUA SUPRA, APPROBARI DE.
BET.

D) Normae ad aptationem ingenio
et traditionibus populorum perficiendam

37. Eeclesia, in iis quae fidem aut bonum
totius communitatis non tangunt, rigidamunius
tenoris formam ne in Liturgia quidem impo-
nere cupit; quinimmo, variarum gentium popu-
lorumque animi ornamenta ac dotes colit ¢/
provehit; quidquid »ero in populorum moribus
indissolubili vinculo superstitionibus erroribus-
que non adstipulatur, berevole perpendit ac, si
potest,sartum tectumque servat,”’ IMMO QUAN-
DOQUE IN IPSAM LITURGIAM ADMITTIT, DUM-
MODO CUM RATIONIBUS VERT ET AUTHENTICI
SPIRITUS LITURGICI CONGRUAT.

38. Servata substantiali unitate ritus ro-
mani, legitimis varietatibus et aptationibus ad
diversos coetus, regiones, populos, praesertim
in Missionibus,** locus relinquatur, efiam cum
libri liturgici recognoscuntur; ethocin structura
rittum et in rubricis instituendis opportunc
prae oculis habeatur.

39. INTRA LIMITES IN EDITIONIBUS TYPI-
CIS LIBRORUM LITURGICORUM STATUTOS ,ERIT
COMPETENTIS AUCTORITATIS ECCLESIASTICAE
TERRITORIALIS, DE QUA IN ART. 22 § 2, aPTA-
TIONES DEFINIRE, praesertim quoad administra-
tionem Sacramentorum, gu#oad Sacramentalis,
processiones, linguam liturgicam, musicam sa-
cram et artes, TUXTA TAMEN NORMAS FUNDA-
MENTALES QUAE HAC IN CONSTITUTIONE HA-
BENTUR,

40. Cum tamen variis in locis el adiunctis,
profundior Liturgiae aptatio urgeat, et ideo
difficilior evadat:

1) InConferentiis Episcopalibus et in Com-
missionibus liturgicis sedulo et prudenter consi-
deretur quid, hoc in negotio, ex traditionibus
ingenioque singulorum populorum opportune
in cultum divinum admitti possit. Aptationes,
quae utiles vel necessariae existimantur, Sanctae
Sedi proponantur, de ipsius consensu intro-
ducendae.

2) Ut aptatio cum necessaria circumspec-

1) A competenti auctoritate ecclesiastica
territoriali, de qua in art. 22 § 2, sedulo et pru-
denter consideretur quid, hoc in negotio, ex
traditionibusingenioquesingulorum populorum
opportune in cultum divinum admitti possit.
Aptationes, quae utiles vel necessariae existi-
mantur, Apostolicae Sedi proponantur,deipsius
consensu introducendae.

2) Ut autem aptatio cum necessaria cir-

tione fiat, quoties necessitas aut utilitas id exi- 40 cumspectione fiat, eidem auctoritati ecclesia-

git, Conferentiae Episcopali a Sancta Sede fa- sticae territoriali ab Apostolica Sede facultas

cultas tribuatur ut in quibusdam coetibus ad tribuetur, si casus ferat, ut in quibusdam coeti-

id aptis et per determinatum tempus necessaria bus ad id aptis et per determinatum tempus

pracvia experimenta permittat et dirigat. necessaria praevia experimenta permittat et
5 dirigat.

3) Quia leges liturgicae speciales difficul- 3) Quia leges liturgicae difficultates spe-
tates in regionibus Missionum secum ferre so- ciales, quoad aptationem, praesertim in Missio-
lent, Sacrae Rituum Congregationi praesto sint nibus secum ferre solent, in ilis condendis
viri simul in re missionali et liturgica periti, praesto sint viri, in re de qua agitur, periti.
qui consulantur quando huiusmodi leges pa- 10
rantur.

APPENDIX

ExcERPTA ex « Declarationibus » additis Schemati a Commissione Praeparatoria parato,
quae afferuntur ad meliovem intellegentiam guorundam articulorum

AD ArT, 19 ScuEMATIS: [DEcLARATIO), Non
omnis instauratio vel aptatio litutgica commen-
dari potest, sed ea tantum quae mentem sacrorum
Bibliorum sapiat. Et non sufficit plures quam an-
tea Scripturae textus legi, sed oportet totam cele-
brationem liturgicam recta et iucunda verbi Dei
meditatione imbui. Unde optandum est ut e litur-
gicis libris tollantur ii sacrae Scripturae loct, qui
interdum indebite usurpantur; ut serventur et
colantur preces et cantus ex Scriptura desumpti
vel eius instinctu effusi, neque introducantur qui
ab ea dissonent. Exempla sunto illa optima car-
mina, troparia, responsoria, hymni, antiphonae,
quae post tot saecula orantes laetificant, quod non
§eque dici posset de nonnullis aliis liturgicis of-
cils.

Ap ART. 22 ScurmaTis: [Dscraratio]. In-
tentio generalis paragraphi est explicite procla-
mare vim generalem, etiam in re liturgica, princi-
pii aptationis quod a Summis Pontificibus, inde
a Benedicto XV, iterum iterumque, quando de
guaestione missionali tractaverunt, inculcatum est.
Inter multos textus sufficiat sequentem ex Litt.
Encycl. Summi Pontificatus notare: « lesu Chri-
sti Ecclesia, utpote fidelissima almae divinaeque
sapientiae custos, ... ad unitatem contendit, su-
perno illo amore conformatam et altam, quo om-
nes actuose exerceantur; non vero ad unam asse-
quendam rerum omnium aequabilitatem, exter-
nam tantummodo atque adeo insitas vires debili-
tantemn. Et curas omnes ac normas, quae faculta-
tibus viribusque sapienter explicandis temperate-
que augendis insetviunt, — quae quidem ex oc-
cultis cuiusvis stirpis latebris oriuntur —, Eccle-

sia approbat maternisque votis prosequitur, si
modo officiis non adversentur, quae communis
mortalium omnium origo communisque destinatio
imponant. ... Quidquid in populorum moribus
indissolubili vinculo superstitionibus etroribus-
que non adstipulatur, benevole nullo non tem-
pore perpenditur ac, si potest, sartum tectumque
servatur ».

In rebus liturgicis quae fidem tangunt rigidio-
rem aut etiam absolutam unitatem debere subsi-
stere per se patet.

Sed in Ecclesia sunt alia, quae finem per se
non tangunt, et in quibus tamen bonum commune
aliqguam plus minusve extensam aut rigidam uni-
tatem exigere potest.

Ideo etiam in aptatione liturgica ad diversos
coetus, regiones, populos, nullo modo videtur
admittendum esse solum principium de unitate
fidei servanda,

Specialis et urgentior necessitas aptationis Li-
tutgiae in regionibus Missionum potest, inter
alia, ex sequentibus documentis illustrari: 1) Ex
multis affirmationibus Romanorum Pontificum cit-
ca urgens principium generale aptationis Eccle-
siae in regionibus Missionum et quae implicite
etiam necessitatem aptationis in re liturgica con-
tinent; 2) Ex mulis indultis quae In ista te
Sancta Sedes, his ultimis praesertim temporibus,
Missionibus concedere debuit; 3) Ex historia
missionali Feclesiae antiquae, maxima ex parte
in principio aptationis Litutgiae necessitatibus et
ingenio singulorum populorum fundata; 4) Ex re-
centi historia Missionum, praesertim in Asia et
Africa; 5) Ex rationibus pastoralibus propriis
in Missionibus; 6) Ex multis petitionibus nuper
ad futurum Concilium hac de re missis.

Ap arr. 25 ScuEmaris: [DecraraTio].
1. Abundantior lectio sacrae Scripturae. — Recen-
tiora studia exegetica, historica, pastoralia satis
superque ostendunt ipsam celebrationem liturgi-
cam esse locum connaturalem et primarium in
quo Ecclesia verbum Dei fidelibus annuntiare et
fideles illud auscultare debent, et esse simul opti-
mum ambitum ad rectum intellectum christianum
Scripturae. Multi nostri aevi christiani de facto
verbum Del audire non possunt nisi in sola actio-
ne liturgica.

[28]

Accedit ratio desumpta ex relationibus cum
christianis separatis. Anglicani et Protestantes ex-
probare solent catholicis ignorantiam sacrae Scrip-
turae et moirari in Liturgia romana gquendam
adesse quasi defectum proportionis inter elemen-
tum sacramentale et elementum scripturale procla-
mationis et praedicationis verbi Dei,

2. Counexio sermonis cum actione liturgica. —
In hoc numera inculcatur: praedicationem, ma-
gis quam hodie fieri soleat, considerandam esse
uti partem connaturalem praecipuorum rituum li-
wurgicorum.

Tangitur deinde quaestio de obiecto praedica-
tionis, et dicitur illud hauriri debere ex Scriptura
et ex Liturgia, et ideo annuntiare praeprimis my-
sterfum Christi sive historiam salutis in Christo
ut aliquid semper in actu et ad nos semper spec-
tans. Hoc tamen minime significat praedicationem
debete semper tractare directe schema de crea-
tione, elevatione, lapsu, praeparatione Redemptio-
nis in VT, de Christo et Ecclesia et eschatologia,
et non posse fieri de aliis quaestionibus dogmati-
cis et moralibus. Nam praedicatio, pro utilitate

‘et necessitate audientium, potest et debet tangere

omnia quae pertinent ad dogma, ad theologiam
moralem, ad fideles instruendos, exhortandos,
commonendos, ab erroribus periculisque tuendos.
Sed dicitur praedicationem numquam oblivisci
debere haec omnia ultimo induci ad annuntianda,
admiranda, laudanda opera Dei in historia no-
strae salutis in Christo semper pro nobis in actu,
praeprimis in ipsis celebrationibus liturgicis. Nam
in Liturgia praedicatio est pars ritus sacri. Debet
ergo disponere ad plenam participationem ipsius
ritus; et ideo ad melius conceptualiter et praeser-
tim vitaliter percipiendam ipsam rem sacram, quae
ibi continetur, et hoc sub aspectu quo ibi conti-
netur, ad mentem ipsius Liturgiae quae, quoad
essentiam rei, a mente Scripturae non differt.

3. Catechesis directius liturgica, — Hac ex-
pressione intellegitur explicatio directa ipsius
Liturgiae, quae saepius omnino fieri debet et, hic
inde, fieri etiam potest in ipsa praedicatione li-
turgica.

Generatim vitandum est ut ritus multis ex-
plicationibus indigeant ut intellegantur. Tamen
in traditione liturgica notae sunt quandoque ad-
monitiones didactico-exhortativae, ipsi ritui in-
sertac, a minisito ad fideles dirigendae.

NOTAE

3 — RELATIO EXC.MI P. D. CAROLI IUSTINI CALEWAERT
Episcopi Gandavensis

Venerabiles Patres,

Articuli 16-31 capitis primi Constitutionis de Sacra Liturgia iure
aestimati sunt a Patribus maximi momenti, quia tales normas praebent
de instauratione liturgica peragenda, quae quasi fundamentum totius
huius Constitutionis reapse sint. Propterea numerosissimas de iis ob-
servationes et emendationes expendendas habuit nostra de Sacra Litur-
gia Commissio, de quibus nunc relationem vobis, Patribus, reverenter
et humiliter proponere audeo. Non mea vero erit sententia, sed om-
nium Commissionis Sodalium, qui quasi semper et de omnibus in pro-
ponendis emendationibus unanimes fuerunt, immo ut de hac unani-
mitate ad vos testificer mandaverunt. Dicam:

1. De serie et ordine materiarum in hac sectione tenendo;

2. De normis generalibus;

3. De normis ex indole liturgiae utpote actionis hierarchicae et
communitatis propriae;

4. De normis ex indole didactica et pastorali liturgiae;

5. De lingua liturgica in specie;

6. De normis ad aptationem ingenio et traditionibus populorum
perficiendam.,

I - DE NOVO ORDINE PROPONENDO NOVAQUE SERIE MATERIAE
IN HAC SECTIONE CONTENTAE CONGERENDA

Multae difficultates a Patribus motae adversus plures articulos in
hac parte schematis contentos, ex eo proveniunt quod res maximi
momenti lectoribus quasi absconditae remanent, nisi clarius expriman-
tur. Itaque oportuit normas de unitate et traditione servanda et de
auctoritate tem liturgicam moderante definienda, necnon normas de
indole didactica et communitaria liturgiae tradere, antequam normae
de aptatione statuerentur, ita ut haec desiderata et accipienda aptatio
appareat tam clare iustis limitibus circumscripta, ut nullum dubium de
iis moveri possit. Revera isti limites in schemate describebantur, at
non statim omnibus legentibus manifesti facti sunt.

Unde ex observatione a duobus Patribus facta, censuit Commissio
vobis proponendum ut ordo materiae in articulis 16-31 ita mutetur.

Primo ponatur procemium generale, quod legebatur p. 164 sche-
matis, lineis 13-27, et in quo nihil nisi ad sermonem perpoliendum
emendavimus,

Deinde, sub littera A, « Normae generales », in qua sectione, sugge-
rentibus pluribus, ut fundamentum inserendum censuimus articulum,
olim 28, nunc 22, qui antea legebatur sub littera I, et de auctoritate
competenti in liturgia moderanda tractat. De eo fusius denuo infra
disseremus. Post hunc vero articulum, recensentur deinceps numeri
olim 18-19, qui nunc fiunt 23-24 et intitulabantur: Traditio servanda
et legitima progressio admittenda; de mente biblica in instauratione
liturgica inculcanda; ultimo tandem, numerus olim 16 qui nunc fit 25,
qui titulum habebat: Libri liturgici recognoscendi. Articulum olim 17
in sectionem sequentem transtulimus. Sic materia in hac sectione con-
tenta nobis visa est melius cohaerere et clarius evolvi.

Secundam sectionem, sub littera B, posuimus eam quae olim quarta
erat sub littera D et titulum pracbebat: « Normae ex natura commu-
nitaria et hierarchica liturgize »; nos tamen melius dicendum putavi-
mus: « Normae ex indole liturgiae utpote actionis hierarchicae et com-
munitatis propriae ». In hac sectione venit primo prooemium quod
initio paginae 168 schematis legebatur, in quo nihil omnino mutandum
censuimus, Deinde posuimus articulum olim 26, qui nunc fit 27 et
quasi principium enunciat generale de celebratione communitaria prae-
ferenda. Postea veniunt articuli olim 29 et 30, qui nunc fiunt 28-29
et pracbent normas de diversitate munerum et partium in celebra-
tione liturgica servanda, sive agatur de ministris, sive vero de mini-
strantibus. Deinde hic ponuntur articuli olim 27 et 17, qui nunc fiunt
30 et 31, in quibus definiuntur fidelium in liturgia partes. Tandem,
articulus olim 31 nunc fit 32: in eo optatur ut in liturgia nulla sit
personarum acceptio. :

Tertia sectio, sub littera C, remanet quasi intacta, titulum praebens:
« Normae ex indole didactica et pastorali liturgiae ». Unam tamen in
serie articulorum inversionem fecimus, praeponentes numero olim 24,
nunc 26, de lingua, numerum olim 25, nunc 35, de lectione Sacrae
Scripturae.

Quarta tandem sectio, sub littera D, venit ea quae olim sub littera B
legebatur et titulum habet: « Normzae ad aptationem ingenio et tradi-
tionibus populorum perficiendan: ». In qua vero sectione, series articu-
lorum nullam mutationem passa est.

Tota haec nova rerum dispositio e textu vobis in hoc fasciculo tradito
facile cognosci poterit. Speramus ex sese patere, novam dispositionem
intelligibiliorem esse.

IT — DE NORMIS GENERALIBUS

Numerus olim 28, nunc 22, de auctoritate competenti in liturgia mo-
deranda.

In hoc articulo, inter primam et secundam sententiam, censuimus
inserendam paragraphum novam, quae ita tractet de conferentiis epi-
scopalibus, ut deinceps ad illam referatur quoties de hac materia in sub-
sequentibus articulis agendum sit.

Res quam difficillima erat, et simul maximi momenti. Tota enim
nostra constitutio de Sacra Liturgia eum cardinem habet ut liturgica
instauratio pro magna parte ab episcopis, varie secundum varias regio-
num conditiones, executioni mandetur. Quod olim in schemate, sub
numeris praecipue 21, 22 et 24, enunciabatur, ubi sermo erat de con-
ferentiis episcopalibus. Adversus vero hoc vocabulum multae obiectio-
nes motae sunt. In praesenti enim suo statu, conferentiae episcopales
diversissimi sunt generis, aliae omnes certae regionis episcopos, aliae
vero quosdam tantum ex eis complectentes. Nullam adhuc vim obti-
nent in iure canonico, sed de eis in promptu est schema a competenti
praeparatoria commissione exaratum et Patribus in sessione ulteriore
proponendum. Nobis ergo non licebat de hoc praeiudicare. Ne tamen
interim constitutio nostra manca et suspensa remaneret, iuris ex nostra
commissione peritissimi nobis proposuerunt formulam, quam nos una-
nimi plausu recepimus et vobis accipiendam instanter commendamus,
scilicet:

« Ex potestate a iure concessa, rei liturgicae moderatio inter limites
statutos, pertinel quoque ad competentes varii generis lerritoriales epi-
scoporum coetus legitime cOnstitutos ».

Sic, non tantum de conferentiis proprie dictis valet, sed etiam de
concilio plenario vel provinciali, imo, si casus ferat, de coetu plurium
regionum episcopos adunante. Dicendo « ¢ ure concessa » nihil iudi-
care intendimus nec de fundamento theologico huius potestatis, nec de
normis a constitutione ulteriore proponendis,

Et hoc sufficiat de articulo olim 28, nunc 22, nisi advertendum vo-
bis observemus, in prima paragrapho mutatum esse vocabulum epi-
scopos in episcopum, ut clarius distinguatur ea potestas quae in secunda
paragrapho episcopis collegialiter sumptis conceditur, ab ea quae epi-
scopo in sua propria dicecesi a iure iam vigente vel ab hac constitu-
tione concreditum est.

Numerus olim 18, nunc vero 23.

Practerca a nobis expensa est aliqua emendatio ab uno Patre pro-
posita, quae sic sonabat: « ut novae formae, quae oriuntur, cum iam
exstantibus organice coniungantur ». Censuimus inutilem esse hanc mu-
tationem, quia textus schematis sufficit ad suggerendum novos ritus
produci posse, dicendo « innovationes » et « novae formae », nec ullam
portam claudit, sed melius continuitatem in evolutione inculcat ser-
vandam et ab artificiosis inventis nos praecavet.

Numerus olim 19, qui nunc fit 24.

Tres emendationes erant expendendae de hoc articulo:

1. Libenter et ut necessario accepimus additionem in lineam 33 inse-
rendam, id est « psalmi canuntur », quae ex oblivione decrat in sche-
mate.

2. Unus Patrum addere postulabat quae sequuntur: « textus bi-
blici accurate seligantur oportet, quo facilius perquiratur et efficacius
promoveatur ille affectus etc. ». Nos vero censuimus iam de hoc provi-
sum esse in diversis aliis articulis schematis.

3. Tandem unus ex Patribus questus est quod Declaratio, quae hunc
articulum olim comitabatur, in schemate non iam legitur. Unde censui-
mus hanc declarationem esse typis mandandam et vobis eam in Appen-
dice proponimus, ut illustretur mens articuli. Sed quoad summam in
textu articuli jam omnia dicuntur.

Numerus olin 16, nunc 23,

Decem emendationes proponebantur nobis expendendae.

1. Verbum « recognoscantur » a duobus Patribus impugnatum, nobis
non omittendum videbatur. Non enim est, ut obiiciebatur, iussio a Con-
cilio data Romano Pontifici, sed iudicium de necessitate tantum.

2. Addendum censuimus mentionem de episcopis ad hanc revisio-
nem faciendam consulendis. Periti enim ad id non sufficiunt, ut illu-
stravit unus ex Patribus.

3. « Ex universo orbe » mutavimus in « ex diversis orbis regioni-
bus » ut aliquam rationem haberemus emendationis ab uno Patre pro-
positae, vitatis tamen incommodis quae procuraret illa eius formula,
scilicet « ex variis nationibus ».

4, Minus congruam censuimus additionem propositam, scilicet:
« Conferentiis episcoporum consultis », quia iam episcopos quosdam
introduximus in commissionem, et ii mandata a collegis suis facile ex-
priment,

5. Non admittendam putavimus additionem ab uno Patre propo-
sitamn, scilicet: « postquam S. R, Congregatio omnia consideraverit et
approbaverit, si approbanda ei visa fuerint »; Romanus enim Pontifex
modum procedendi, ut sibi placuerit, statuet.

6. Non accipiendam censuimus propositionem ut intra quinque an-
nos coarctetur labor revisionis faciendae.

7. Item non assentiendum nobis videtur voto emisso ut una simul
et non paulatim fiat instauratio. Experientia enim constat melius a clero
et populo accipi ulteriorem instaurationem si iam priori assuefactus est;
attamen non negligendum est inconveniens illud quod oritur ex neces-
sitate libros semper emendi vel corrigendi. Quidquid sit, melius nobis
videbatur de hac re nihil statuere.

8. Votum a duobus cardinalibus emissum, ut scilicet statim in Con-
ciio commissio ad instaurationem exsequendam statuatur, non ad tex-
tum schematis, ut credimus, pertinet, sed ad Papam deferendum est
et a vobis exprimendum, si placuerit.

9. Nobis ultro visum est mentionem editionis inutilem esse, quia
immediate et necessario illa sequetur recognitionem peractam, Ut tamen
tempus aliquo modo indicetur de peragenda recognitione, dicimus:
« Quam primum », :

10. Episcopi quidam proposuerunt ut codex omnium liturgicarum
legum et praescriptionum ita conficeretur, ut absolute omnia contineat,
sublatis omnibus anterioribus decretis, responsis, privilegiis, consuetu-
dinibus etiam centenariis, et ut hic codex deinceps nonnisi authentice
interpretari liceat a commissione competenti.

Haec quidem emollienda essent: re vero discussa et mature per-
pensa, nihil addendum maluimus.

III — NORMAE EX INDOLE LITURGIAE
UTPOTE ACTIONIS HIERARCHICAE ET COMMUNITATIS PROPRIAE

Numerus olim 26, qui nunc fit 27.

In hoc numero unam emendationem faciendum vobis proponimus,
ut addatur « guod valet praesertim pro Missae celebratione, salva sem-
per natura publica et sociali cuiusvis Missae, et pro sacramentorum
administratione ». Et sic aliquomodo satisfacere censuimus observa-
tionibus a quibusdam Patribus factis. Tres enim Patres timebant ne
ea, quae in hoc articulo dicuntur, sacerdotes inducant ad Missas sic
dictas « privatas » despiciendas. Duo vero alii Patres additionem quan-
dam proposuerant, ut scilicet: « celebratio baptismatis, primae com-

munionis, confirmationis et mattimonii, in quantum possibilis evadat,
communiter fiat ». Rem generaliori modo asserere maluimus, ne in dif-
ficultates intricatissimas incideremus.

Numerus olim 29, qui nunc 28 fit.

Paucissima emendanda censuimus, ut scilicet addatur mentio de nor-
mis liturgicis, ad omnem ambiguitatem tollendam et obiectioni unius
ex Patribus satisfaciendum.

Numerus olim 30, gui nunc 29 fit.

In hoc numero, ultro suppressimus mentionem de ministris, cum
de iis in praecedenti articulo agatur. De sacristanis vero addendum ali-
quid optabat unus ex Patribus, et certe res non sine momento est; at in
hoc loco id addere haud facile erat: quia articulus tractat de iis tantum
qui proprie dicto ministerio in liturgia funguntur; inde nihil fecimus.

Numerus olim 27, qui nunc fit 30.

In hoc articulo tres emendationes vobis proponimus faciendas.
Prima est ut mutetur vocabulum responsa in responsiones, quod accu-
ratius censemus.

Secunda ut supprimatur in fine articuli quae de precibus litanicis
dicebantur, Sublata enim in editione authentica declaratione olim articu-
lum comitante, res forte haud facile intelligeretur, nec ab omnibus nota
est illa forma orationis popularis quae in orientalibus ecteniis contine-
tur. Imo omnia altiora principia iam in textu satis describuntur quin
necessaria sit haec ultima illustratio.

Tertia emendatio, ab uno ex Patribus proposita, ut addatur aliquid
de silentio, sic sonat: « Sacrum quoque silentium suo tempore ser-
vetur ».

Numerus olim 17, qui nunc fir 31.

Immutatus manet, cum de eo nulla emendatio alicuius momenti
proposita sit.

Numerus olim 31, qui nunc fit 32.

Duae series emendationum propositae sunt a Patribus,
1. Prior series est illorum Patrum quibus non placet clausula fina-
lis: « salvis consuetudinibus ab Ordinario loci approbandis ». Liben-

ter assentientes expungimus hanc clausulam, quae inefficacem redderet
normam in articulo enunciatam.

2. Altera series emendationum a multis propositarum versatur circa
taxas vel emolumenta occasione sacramentorum percepta, et categorias
vel classes quae aequalitatem fraternam christianorum laedunt. Ista cen-
suimus ad nostram commissionem non pertinere, sed ad decreta de di-
sciplina sacramentorum remittenda.

IV - NORMAE EX INDOLE DIDACTICA ET PASTORALI LITURGIAE

Prooemium, quo nunc fit articulus 33,

In hoc prooemio, tria emendare, proponentibus Patribus, nobis
placuit.

1. Aliquis timet ne vocabulum « adoratio » in linea 28 excludere
videatur ceteros affectus religionis. Ad quem timorem evacuandum,
forsitan sufficit mutare vocabulum « adoratio » in « cultus ».

2. Alius ex Patribus difficultatem movit de « #ecnon donum: gra-
tize Dei », ideo commissio proponit tollendam esse hanc sententiam.

3. Alius male exaratam esse observavit formulam quae legebatur in
linea 36: « Immo preces quae a sacerdote, in persona Christi coetni
praeeunte, ad Deum diriguntur » etc. Censemus doctrinam quidem ibi
assertam omnino tenendam esse, utpote quae fuse in Encyclicis Me-
diator Dei expositam, sed meliori forma ornandam, ideoque proponi-
mus ut dicatur: « preces a sacerdote, qui coetui in persona Chrisii
pracest, ad Deum directae »,

Etsi bonam, tamen non necessariam censuimus additionem ab epi-
scopis quibusdam propositam, quae sic se habebat: « Istorum autem
signorum munus est, salutis mysteria per mysticam repraesentationem
patefacere, potiusquam ipsa velaminibus contegere ».

Numerus 23, gui nunc fit 34.

In hoc articulo, quaedam mutavimus ad sermonem meliorem red-
dendum, et addidimus qualificativum #nobili (simplicitate), ut praeca-
veatur, sicut unus ex Patribus observavit, ne ritus breviotes aequo
fiant et ariditate laborent. De simplicitate vero evangelica in caerimo-
niis tenenda, ibi iam satis, nostro iudicio, provisum est et in capite VI
schematis repetendum.

Numerus 25, qui nunc fit 35.

De unica versione sacrorum Bibliorum pro unaquaque lingua obti-
nenda, ut recte optavit quidam ex Patribus, nobis remittendum ad
schema de Verbo Dei videtur.

Alius vero de hoc numero questus est, utpote qui homiliam esse
partem necessariam actionis liturgicae statuat; sed textus in schemate
exhibitus nihil facit nisi ius iam in Caeremoniali episcoporum assertum,
et in novo Rubricarum codice necnon in novo Ritu servando in cele-
bratione Missae innovatum repetere.

Omnes emendationes, quae ad id tendebant ut de praedicatione plura
dicerentur, nobis visae sunt ad schema de disciplina cleri remittendae.

Rursus vero magni fecimus additionem a duobus propositam, quam
inseruimus ut quartam paragraphum ad hunc numerum, et quae sic
sonat:

« 4} Foveatur sacra Verbi Dei celebratio in solemniorum festorum
pervigiliis, in aliquibus feriis Adventus et Quadragesimae, atque in
Dominicis et diebus festis, maxime in locis quae sacerdote carent: quo
in casu celebrationem diaconus wvel alius ab episcopo delegatus di-
rigat ».

Hic textus revocat, saltem quoad sensum, responsum a S. R. Con-
gregatione datum archiepiscopo Toletano anno 1958 et articulum 559
Synodi Romanae anni 1960,

V — DE LINGUA LITURGICA ARTICULUS OLIM 24, NUNC 36

Articulus olim 24, nunc 36, de lingua liturgica, tanti aestimatus
est a Patribus, ut de eo ingentem molem interpretationum et emenda-
tionum expendere debuerimus, Octoginta oratores, quorum alii pro,
alii contra causam dixerunt. Omnes rationes sapientissime proposue-
funt, tum eas quae sunt iam notae, tum eas quae rem renovent, et ad-
versas invicem expenderunt. Nostrum non est argumentorum nec sum-
mam contrahere nec adeo valorem perpendere.

Unum tantum obsetvare velimus, quod plures patres ultro professi
sunt, articulum, ut in schemate iacet, viam mediam inter extrema opti-
me persequi. Duas enim partes simul tenet articulus noster, et principem
locum linguae latinae, et aliquem locum linguae vernaculae assignan-
dum. Modum vero inter duas proponit, tum enumerando limites, qui
revera fusius enumerantur art. 41, 47, 77, 91, tum committendo coetui

episcoporum uniuscuiusque regionis ius utendi vel non utendi faculta-
tibus concessis, et, in casu, munus exsequendi.

Inde tria continentur in articulo, et circa haec tria versantur emen-
dationes a nobis expendendae,

Ad primam paragraphum

Prima paragraphus sic sonabat in schemate: « Linguae latinac usus
in liturgia occidentali servetur ».

Tres series emendationum expendendas invenimus.

4) Emendatio alicuius momenti proposita est ab episcopis Africae
et aliis, ut scilicet loco verbi occidentali, aliud verbum dicatur.

Vobis ergo proponimus « in ritibus latinis », quod significat tam
ritum romanum, quam ambrosianum, toletanum, dominicanum et alios.

5) Emendationes a diversis Patribus ideo propositae ut ratio pa-
tenter habeatur linguae slavonicae et aliorum indultorum ab Aposto-
lica Sede concessorum intra ambitum liturgiae latinae.

Vobis ergo proponimus ut addatur « salvo particulari iure », quod
includit et servat omnes concessiones legitimas iam concessas vel in
posterum concedendas.

¢) Emendationes variae a variis propositae, quae mitigare vel
emollire principium de lingua latina satagunt. Lectis autem et perpensis
omnibus quae a Patribus sapientissime in congregationibus generalibus
dicta sunt, nobis videbatur nostrum esse, ut eam viam mediam propone-
remus, quae omnibus forsitan Patribus placere posset.

Ad secundam paragraphum

Textus sic se habebat:

« Cum tamen in non paucis ritibus vulgati sermonis usurpatio valde
utilis apud populum existere possit, amplior locus ipsi in liturgia
tribuatur, imprimis autem in lectionibus et admonitionibus, in non-
nullis orationibus et cantibus »,

1. Emendatio.

Cum locus proferretur ex Encyclicis Mediator Dei, placuisset vero
Commissioni supprimere ommnia allegata ex magisterio ordinario de-
prompta, nobis visum est textum ita mutare ut locutioni insolitae « vui-
gati sermonis » substitueretur locutio « linguae vernaculae », et locu-
tioni « in nwon paucis ritibus » quae confusionem pareret cum paragra-
pho precedente, substitueretur locutio « haud raro ».

2. Emendatio.

Cum capita de Missa, de Sacramentis et aliis, ad ulterius tempus
remittenda sint, inserenda nobis placuit mentio de iis, ut clare pateat
ad haec omnia extendi concessiones de lingua vernacula in praesenti
capitulo expressas.

3. Emendatio.

Quia vero in paragrapho tertia vobis mox dicemus ut loco « pro-
ponere » inseratur verbum « stafuere », necesse nobis visum est inse-
rere claram mentionem de limitibus et normis servandis a coetibus
episcoporum.

Emendationes guae nobis bhaud inserendae visae sunt.

Nostras non fecimus omnes alias emendationes, quas in tres series
distinguere possemus.

Prima series erat eatrum quae proponebant ut restringatur facultas
linguae vernaculae admittendae, quae praccipue e Missa prorsus arceatur.

Secunda series complectitur illas emendationes quae, e contrario, pro-
ponebant ne limitata ullatenus sit illa facultas.

In tertig serie collegimus emendationes ideo propositas ut limites
quidem assignentur, qui tamen latius pateant aut melius describantur
quam in schemate.

Exempli gratia: quidam Patres optabant ut lingua vernacula passim
admittatur in tota hac Missae parte quae liturgia verbi constet; alii insi-
nuabant linguam vernaculam adhibendam esse in omnibus quae alta
voce promuntur, linguam latinam conservandam esse in iis quae secreto
dicuntur.

Nos autem, re perpensa, omnia particularia remittenda censuimus
ad respectivos articulos subsequentium capitum. Attamen expresse opta-
vimus ut in capite de Missa aliqua commonitio inseratur ad praecavendum
ne fideles ex diversis linguis et nationibus peregrini convenientes, inca-
paces evadant simul communiter orandi,

Ad tertiam paragraphum

Hanc paragraphum iam ultro emendare debebamus, ad normam eo-
rum quae de numero 22 § 2 dicta sunt. Sic ergo sonabat, antequam emen-
dationes a Patribus propositae expenderentur:

« Sit vero Conferentiae Episcopalis in singulis regionibus, etiam, si
casus ferat, consilio habito cum episcopis {initimarum regionum eiusdem

linguae, limites et modum linguae vernaculae in liturgiam admittendae,
Sanctae Sedi proponere ».

Emendatio vero a valde numerosis Patribus proposita loco « Sanctae
Sedi proponere », scribit: « statuere, actis ab Apostolica Sede reco-
gnitis ».

Haec emendatio attente considerari meretur, tum quia a multis pro-
posita est, tum quia respondet exspectationi plurium ut amplior de hac
re potestas committatur coetibus episcoporum.

Attamen, ut haec emendatio unanimi consensu recipi valeat, necesse
est ut in paragrapho secunda, ut iam dictum est, clare enuncientur limites
intra quos versatur facultas auctoritati territoriali concredita, et ut hi [i-
mites revocentur uno verbo in hac tertia paragrapho.

Prior conditio videtur impleta, cum emendationem vobis proposue-
rimus in paragrapho secunda.

Ad alteram conditionem implendam, vobis proponimus ut initio ter-
tiae paragraphi dicatur: « buiusmodi normis servatis ».

Verbum « recognitis » aliquo modo ambiguum est, ac proinde substi-
tutum est verbis « probatis seu confirmatis ». Commissio enim, post
maturam disceptationem, hanc ultimam locutionem selegit, ut clarius
mens Patrum, qui hac in re intervenerunt, patefiat,

Verbum enim « probatis », de se genericum, specificatur seu expli-
catur verbo « confirmatis ». Nam hac locutione ostenditur ius quod ab
auctoritate inferiore legitime statuitur et ab auctoritate superiore agno-
scitur ac completur. Inde via media obtinetur, cum auctoritas inferior
ius condat et auctoritas superior novam vim iurtdicam addat.

Additur quarta paragraphus

Postulante iure meritogue uno ex Patribus, addendam censuimus
quartamn paragraphum, quae sic sonat:

« Conversio textus latini in linguam vernaculam in liturgia adbibenda,
a competenti auctoritate ecclesiastica territoriali, de qua supra, approbari
debet ».

Etenim vitanda est illa perniciosa in versionibus libertas et varietas
quae verum sensum et textuum decorem interdum minari videatur.

VI — DE NORMIS AD APTATIONEM INGENIO
ET TRADITIONIBUS POPULORUM PERFICIENDAM

Prooemium, quod nunc fit numerus 37.

In hoc prooemio duas emendationes fecimus. Priorem, ut melius pro-
feratur locus ex encyclicis Pii XIT allatus, Alteram, rogante uno ex Patri-
bus, quia non sufficiunt, ut aptatio sit bona, illae rationes negativae quae
in prooemio leguntur, et ideo addidimus: « immo guandogue in ipsam
liturgiam admittit, dummodo cum rationibus veri et authentici spiritus
liturgici congruat ».

Numeri olim 20-22, qui nunc fiunt 38-40.

In his articulis, quaedam emendationes a nobis ultro factae sunt, ut
clarius appareat duplicem casum distincte contemplari, nempe: aptatio-
nem a legislatore ipso praevisam vel praevidendam, de qua in articulis
38-39, et aptationem ab inferioribus postulatam, in art. 40 descriptam; et
de iis valde diversus processus statuitur. Quod quidem iam aperte lege-
batur in istis articulis, sed non ita clare ut a legentibus statim intelligatur,
ideoque multae censurae de iis pronuntiatae sunt a Patribus.

Numerus olim 20 nunc 38.

In hoc articulo duas tantum emendationes fecimus, alteram solius
“sermonis, alteram vero ut res clarior appareat; ideoque addidimus « efiam
cum libri liturgici recognoscuntur ».

Aliqui Patres diflicultatem moverunt de verbo « in Missionibus », quod
male forsan sonat eorum auribus qui sub dicione europea olim degerint.
Nos vero, postquam speciale consilium a quibusdam ecclesiarum nuper
erectatum episcopis quaesivimus, conservandum putavimus hoc vocabu-
lum quippe quod iam technicum et Jonga traditione probatum. Ex Pa-
tribus alii quoque contendebant eo supprimendam esse mentionem de
Missionibus, quod eaedem conditiones alibi easdem solutiones postulent;
sed cum dicitur praesertim, clare indicatur Missiones non esse solas re-
giones in quibus aptatio necessaria evadat.

Numerus olirz 21 nunc 39,

Duas paragraphos quibus olim constabat hic articulus in unam con-
traximus, ad clarius exprimendum et potestatem coetibus episcoporum
concessam, et limites huius potestatis. Advertendum autem est nihil in
substantia omnino mutatum esse. Ad hoc addidimus in fine: « iuxta nor-

18

mas fundamentales, quae bac in comstitutione habentur ». Loco verbi
« ordinandi », sctipsimus « aptationes definire ».

Praeterea, mentionem sustulimus de ordinariis singillatim sumptis,
quam plures e Patribus supprimendam petebant.

Numerus olim 22 nunc 40.

In prooemio huius articuli, novam redactionem comparandam putavi-
mus, tum ad clarius materiam proponendam, tum ad assentiendum voto
eorum qui circumstantias haud locales sed personales vel sociales descrip-
serunt. De Missionibus nihil repetendum censuimus, cum iam fusius in
prooemio totius sectionis et in articulo 38 legatur.

In prima paragrapho, nulla substantialis emendatio facta est, immo
omnes observationes a Patribus factae cadunt, cum textus a nobis aliter
redactus sit.

In secunda paragrapho diximus: « fribuctur, si casus ferat », quod
melius nobis visum est quam « tribuatur ».

De periodo decem annorum ab uno ex Patribus optato ad experientias
concludendas, nihil nobis dicendum placuit, ne coarctetur lex et facultas
in hoc articulo enunciata.

In tertia paragrapho mentio de Sacra Rituum Congregatione sublata
est, fuxta optimam observationem cuiusdam Patris, ut Romano Pontifici
integra libertas relinquatur alioc modo procedendi si placuerit, ut supra
iam dictum est.

Et sic, Venerabiles Patres, finem attingimus nostrae ad vos relationis

de articulis olim 16-31, nunc 21-40, et optamus ut vestro suffragio con-
firmetur nostrae commissionis propositum.

4 — PATRUM ORATIONES
De Ecclesia {prosequuntur)

Praeses: Prosequitur nunc disceptatio generalis de schemate constitu-
tionis dogmaticae de Ecclesia.

1
Em.mus P, D. ERNESTUS carp. RUFFINI

Archiepiscopus Panormitanus

Ewm.mi, exc.mi, rev.mi Patres,

Capta occasione schematis dogmatici de Ecclesia, liceat mihi unum,
submisso animo, sapientiae vestrae paucis proponere.



CONGREGATIO GENERALIS XXXIV 291

Hesterna die, em.mus D. card. Bacci asseruit nos in his, quae ad
fidem pertinent et cum fide connexa sunt, omnino consentire; dissensiones
autem, quae ex disceptationibus nostris, per duos fere menses productis,
emerserunt, respicere tantum rationem seu modum guo veritates, a nobis
sine controversia receptae, exhiberi possint hominibus nostrae aetatis,
etiam non catholicis, scl. christianis a nobis disiunctis et cetetis, ut ad fidem
nostram alliciantur et ad conversionem, quantum fieri possit, disponan-
tur. Id sane magno cum gaudio audivimus.

Quae cum ita sint, facile viam inhaeremus plenae consensionis si,
agendo de argumentis — sicut in praesenti — quae veritates dogmaticas
necessario comprehendunt duo schemata parallela ...’ conficerentur,
nempe dogmaticum unum, pastorale alterum. Schema stricte theologi-
cum natura sua esset breve et accuratum, atque doctrinam certam respectu
quoque errorum recentiorum confirmaret; schema vero pastorale eam-
dem doctrinam catholicam latius * exponeret, captui hominum et socie-
tatis temporum nostrorum ita accommodatam, ut lumen Christi omnes ad-
mirentur et, Deo adiuvante, libenter sequantur.

Ita haberetur, ut opinor, Ecclesia sub duplici aspectu, quos em.mus
D. card. Suenens heri appellavit Ecclesiam ad intra et Ecclesiame ad extra.

In hac humili® sententia mecum consociantur plures Patres con-
ciliares, qui sibi persuasum habent, mensibus interpositis inter primam
et secundam sessionem oportere ut parentur a selectis commissionibus
schemata (secundum sensum supra explicatum), quae, post paucas emen-
dationes, ab omnibus Patribus unanimiter, sancta cum laetitia, probari
possint. Dixi!

In textu scripto tradito: ' (vel duae eiusdem schematis partes distinctae).
? fuse. ® deest.

2

Em.mus P. D. IOANNES B. carp. MONTINI
Archiepiscopus Mediolanensis

Venerabiles Patres,

..." Officii mei esse censeo vos rogare ut peculiari diligentia consi-
deretis ea, quae em.mus card. Suenens heri tam perspicue exposuit de
fine huic universali Synodo proposito et de ordine logico et congruenti
argumentorum in ea tractandorum.

..." Nam iis plane assentior, qui in his congregationibus generalibus
affirmaverunt quaestionem de KEeclesia esse argumentum primarium
huius Concilii Oecumenici, tum ob maximum ejus momentum, tum prop-
terea quod magnam partem argumentorum, quae ad tractatus Concilii ap-
parata sunt, secum coniungere et Componere potest,

Quid est Ecclesia? Quid agit Ecclesia? Hi sunt veluti duo cardines
circa quos disponi debent omnes quaestiones huius Concilii. Mysterium
Ecclesiae et munus Ecclesiae praestitutum ab eaque exsequendum: en
argumentum, circa quod Concilium vertere debet!...”

Omnes enim expetunt ut Ecclesia, in hoc Concilio, perspicue et
scienter profiteatur suam ipsius naturam, munus aeternum sibi concre-
ditum, actionem his temporibus sibi propriam.

Animo igitur sincero et grato dicam, hoc in schemate multa conti-
neri quae probanda sint, res scilicet interdum haud faciles, tamen egregie
enuntiatas, plures etiam novas et opportunas.

Tacere autem nequeo id non sufficere; quam ob rem optandum est
ut argumentum magis enucleetur et perficiatur, atque adeo schema fini-
bus Concilii propositis plane respondeat.

En quae quoad schema ipsum petenda mihi videntur:

1. Cum animi gaudio audivi in hoc Concilio glorificari S. Toseph,
Ecclesiae Patronum; cum gaudio etiam maiore accipio fore ut Beata
Maria Virgo ut Mater Sanctae Ecclesiae a Concilio honoretur; summo
tamen gaudio afficiar, atque mecum, ut opinot, omnes Patres, si amplis-
simus hic coetus pie, solemniter et consulto celebraverit Dominum no-
strum Tesum Christum,

Ecclesia enim est continuatio Iesu Christi, 2 quo vita eius manat, et
qui est finis in quem vita eius tendit. Imago, mens, spiritus Christi hoc
schemate, ut mihi videtur, aptius exprimi debent. Eodem schemate pri-
maria elementa iuris ecclesiastici exhibentur; non tamen veritates satis
exponuntur, quae apertius referuntur ad « mysterium Ecclesiae », ad
eius vitam mysticam et moralem, quibus efficitur Ecclesiae vita quae vere
proprieque dicitur.

Deinde maiore cum vi doctrina proferenda est, quae agit de rela-
tionibus quae inter Ecclesiam et Christum habentur. Dici debet omni-
busque magis innotescere Ecclesiam prorsus scire se nihil posse ex se,
sed omnia accipere a Iesu Christo, et operari eo quod Iesus Christus in
eadem sit praesens et agens: Lcclesia non est solum societas seu com-
munitas a Christo Domino condita, sed est instrumentum in quo ipse
arcane praesens est ut salutem humani generis procuret doctrina, sancti-
ficatione sacramentali, cura pastorali, quae alatur spiritu eius, qui est
Pastor Bonus animarum.

2. Secundum optatum meum pertinet ad doctrinam de cpiscopatu
et ad modum, quo ea proponatur.

Omnes norunt quantopere haec doctrina expetita sit ab omnibus
fere Patribus, qui Concilio Vaticano I intererant, quasi complementum
necessarfum doctrinae de primatu Romani Pontificis; omnes etiam sci-
mus, quantopere expositionem petspicuam omnibusque rebus absolu-
tam hac de quaestione exoptent, ac metito quidem, Patres huius Con-
cilii.

Duo capita, quae nobis hac de re proponuntur, nonnullas res pro-
bandas et apte expressas continent; tamen non explent desiderium, prae-
sertim eo quod eorum compositio non videtur perfecte logica, et secundi
capitis forma potius iuridica quam theologica.

Eo enim contendere debemus, etsi laboriosum est, ut cognoscamus
et exponamus mentem et voluntatem Iesu Christi quod attinet ad epi-
scopos eorumque munus in Ecclesia. Itaque recto ordine habita et co-
haerens expositio doctrinae de episcopatu apte sequi debet methodum,
quam servavit Concilium Vaticanum I in constitutione cui appellatio
Pastor aeternus, et in qua doctrina de primatu Romani Pontificis expla-
natur. Haec autem sunt capita: 1) De institutione collegii apostolorum
ac de muneribus his concreditis; 2) De successione corporis episcopalis
in locum collegii apostolici; 3) De muneribus et facultatibus singulorum
episcoporum, deque sacramentali fundamento muneris episcopalis. Huius-
modi exponendi ratio non solum rebus a Iesu Domino gestis aptius re-
spondet, sed etiam facilior est, certior, et ut ita dicam, magis oecume-
nica. Eadem propterea efliciet ut relationes inter primatum Romani Pon-
tificis et episcopatum apertius ostendantur. Nam magis congruit cum
voluntate Christi Domini quae e Sacra Scriptura et Traditione Ecclesiae
elucet,

Episcopus praeterea non solum respectu eius iuridico habito consi-
deretur, sed nemini displiceat si respectus etiam supernaturalis exhi-
beatur, veluti quatenus ipse est « imago Patris », « imago Christi », ut
Ecclesiae Patres eum praeclaris verbis appellaverunt.

3. Aliud optatum spectat ad capp. IX et X.

Cap. X duae rationes res considerandi omnino diversae continentur,
quarum prior pertinet ad officium Evangelium ubique annuntiandi,
quod est proprium Ecclesiae, et ad eos, qui in hoc munere versantur;
altera vero pertinet ad ius divinum omnibus hominibus Evangelium an-
nuntiandi, quo fruitur Ecclesia.

Prior ratio mihi videtur aptius referenda esse ad munus Magisterii
Ecclesiae et ad eius organa, estque igitur inserenda capiti de hac re.

Altera vero ratio coniungitur cum cap. [X, ex eaque quaestio magni

momenti et his temporibus valde conveniens oritur: quomodo scilicet
passim comprehendi et accipi possit Ecclesiae ius Evangelium praedi-
candi hominibus nostrae aetatis, quorum maior, proh dolor!, pars ori-
ginem divinam Ecclesiae elusque iura non agnoscit. Etenim ius #afu-
rale et primarium a nobis aperte hac oblata occasione affirmari debet,
cum sit etiam ius divinum, videlicet hominum jus accedendi ad veritatem,
praesertim ad veritates quae quasi fundamentum vitae efficiunt, et e
quarum genere sunt veritates religiosae: ius dico quod vi impediri nequit
sine iniustitia,

Hoc modo auxilium ferri potest etiam fratribus qui propter fidem
doloribus obnexii sunt, nam erit nuntium quod omnes homines bonae
voluntatis comprehendent...”

Liceat igitur mihi votum probare a multis Patribus prolatum, ut
scilicet hoc schema a commissionibus competentibus et a secretariatu ad
unionem christianorum fovendam, una simul congregatis, recognoscatur
et ut hae commissiones et secretariatus rogentur ne ulli parcant labori,
ut quaevis sibi comparent auxilia — guorum multa erunt in promptu —
ut schema de Ecclesia exoptatam perfectionem consequatur ac doctrinam
pracbeat apte et congruenter dispositam.

Praesertim eaedem commissiones et secretariatus inter se consulant
ut veritas catholica tali modo proponatur, ut eam ctiam fratres ab uni-
tate Ecclesiae sefuncti facilius intelligant, Dixi.

I textu seripto tradito: ' 1) De ipso Concilio, ? 2) De schemate, 3 1In
praesenti inguirimus, atque oportet nosmetfipsi magis in dies rem comperiamus,
ut omnibus fidelibus et universis hominibus explanare possimus, quid sit Ecclesia
ex voluntate Dei et Tesu Christi, et quae esse debeat eius actio salvifica his tempo-
ribus nostris. Quam ob rem omnibus viribus annitendum est nobis ut exponamus
hominibus quid sit Ecclesia, quid agat, quod sit nuntium ab ea hominibus nostrae
aetatis proferendum ad eorum procurandam salutem et ad quaestiones, quibus
premuntur, recte solvendas. Haec omnia enuntiare debemus verbis, quae simul
veritati inhaereant et captui mentisque habitui hominum nostrorum temporum
sint accommodata: haec enuntiare debemus et fidelibus nosttis, iisque imprimis,
et ceteris omnibus, in quibus praesertim fratres ab unitate Ecclesiae seiuncti ha-
bentur. * 4. Assentior Patribus qui difficultatem se experiri dixerunt circa
opportunitatem reddendi Corpus Christi Mysticum verbis Ecclesiae « Romanae »;
citca otiginem iurisdictionis episcopalis ab unico fonte, qui sit Romanus Pontifex
(quamvis cum hoc unico fonte debeat esse coniuncta); circa non sufficientem defi-
nitionem relationis, quae inter collegium episcopale et Caput eiusdem collegii in-
tercedit. Flae enim quaestiones mihi videntur novo studio esse expendenda. - 5. Hoc
etiam sciscitandum est, qui valor huic constitutioni ttibuatur: videlicet utrum
omnes res quae in ea continentur, proponantur ad solemnem definitionem dogma-
ticam, an solum partes, et quae partes, - 6.

3
Beat.Mus P. D. MAXIMUS IV SAIGH

Patriarcha Antiochenus Melchitarum

Vénérables Fréres,

Discuter un projet de texte afin d'y apporter des amendements ou
méme d’en exiger la refonte totale ne doit pas étre considéré comme un
acte d’hostilité, encore moins une déviation de la saine doctrine. Clest
plutdt un témoignage de l'intérét que 'on porte 4 ce texte et de l'im-
portance qu’on v attache.

Ce schéma De Ecclesia est 1a piece doctrinale maitresse, de beaucoup
la plus importante de tout le Concile, En effet, il s’agit pour nous de
compléter I'enseignement du premier Concile du Vatican relativement
a 'ensemble de I'Eglise et plus particulitrement en ce qui concerne
’épiscopat afin que la primauté et Pinfaillibilité du Pontife romain pa-
raissent dans le cadre général du pastorat hiérarchique et de I'infaillibilité
de I'Eglise universelle. Dans cette perspective, qu’il me soit permis de
relever ce qui, dans le chapitre premier, ne me parait pas répondre 4 la
saine théologie cecuménique.

D’une maniére générale, je dirai que ce chapitre ne renferme pas
des erreurs, mais qu’il ne dit pas toute la vérité, Il est donc incomplet
et, étant incomplet, il fausse la perspective des vérités mémes qu’il énonce.

Voici quelques exemples.

La comparaison de 1'Eglise avec « une armée serrée en bataille »..."
n’est pas ce qu'il y a de plus heureux...* Ce « triomphalisme », comme
on I'a déji souligné dans cette vénérable assemblée, n’a pas de fonde-
ment dans 'Evangile. I1 risque de fausser la conception de I'Eglise qui
— corps du Christ souffrant et ressuscité — est appelée & compléter avec
son Chef, dans la Foi et la souffrance, la Rédemption de ’humanité, et,
avec elle, de la création entiére.

Le n. 5..° ne sait trouver le fondement de la diversité des mem-
bres du Corps du Christ que dans le commandement des uns et la sou-
mission des autres. Ceci est vrai partiellement, mais il n’est pas toute
la vérité. En effet, entre les ecclésiastiques et les laics il y a bien d’autres
relations que celles de chef et de sujets. Ce caractére purement juridique
de I'Eglise fausse la véritable notion de I'Eglise du Christ; il devient,
par l'insistance que 'on y met, et 'exclusivité qui le serre, une notion
étrangere a la pensée du Christ.

Voici un cas typique de juridisme étouffant. Comme la juridiction,
d’apres les auteurs du schéma, est la base de tout pouvoir dans 1'Eglise,
et comme les évéques titulaires n’ont pas, de par cela méme, de juridic-
tion, le schéma n’en fait méme pas mention dans son chapitre de 1'épis-
copat, comme si les évéques titulaires n'étaient pas, eux aussi, successeurs
des Apdtres et membres du cotps épiscopal.

Ce sont 14 des oublis ou des réticences trés significatives.

Mais Daspect unilatéral, et par suite incomplet, de notre schéma
apparait surtout lorsqu’on * parle de la primauté de Pierre et de ses
successeurs, QOutre I'insistance maladive 3 répéter cette vérité, comme
si tout le christianisme était contenu dans ce dogme, le texte isole le
Pontife Romain du reste de la Hiérarchie, comme si, dans 1'Eglise, il
n’y avait que le Pape, pour représenter le Christ, et le troupeau des
sujets qui lui sont soumis. Clest 12 aussi une fausse conception et une
fausse présentation de I’Eglise du Christ..." Encote une fois, ce qui est
dit de positif est vrai; mais ce n’est pas également toute la vérité, car
Notre Seigneur a établi les Apdtres et leurs successeurs pour paitre,
eux aussi, I'Eglise en union avec Pierre et sous sa direction, et il a éga-
lement édifié I'Eglise sur les Apdtres et les Prophétes. Saint Paul nous
Penseigne clairement: « Vous avez été édifiés, dit-il, sur le fondement
des Apdtres et des Prophétes, et la pietrre d’angle est le Christ »..." Et
saint Jean dit dans ’Apocalypse: « Et il m’a montré la Sainte Cité, Jé-
rusalem, descendant du ciel, d’auprés de Dieu... Le mur de la cité avait
douze fondements, et sur ces douze fondements il y avait le nom des
douze apbtres de 1’Agneau »..."

Je ne veux pas pousser plus loin mes déductions. J’ai voulu seule-
ment donner des exemples de cette unilatéralité (je dirais: de cette pat-
tialité) avec laquelle une certaine école traite les problémes théologiques,
jusqu’a les défigurer, quitte ensuite a accuser ’cecuménisme de vouloir
atténuer la vérité et de chercher des compromis dans la Foi. De tels com-
promis, personne n’en veut, ni les cecuménistes catholiques, ni nos frétes
orthodoxes et protestants. Ce que nous demandons et ce qu’ils deman-
dent, c’est que toute la vérité révélée soit dite et non pas une partie
de la vérité, et qu’elle soit exactement dite.

Vénérables Fréres, la primauté de Pierre et de ses successeurs n’est
vraiment compréhensible que dans la perspective du pastorat de la Hié-
rarchie. La primauté n’est pas un « imperium » humain ou un succédané
de I'« imperium » des Césars, mais un ministére, un pastorat d’amour
donné par le Seigneur & I'Eglise, son épouse, afin d'unifier et de guider
les efforts de tous les ApoOtres et de leurs successeurs. Ce n’est pas en
vain que le Christ, avant de conférer i Pierre ce ministére, lui a dit

trois fois: « Pierre m’aimes-tu? Pais mes agneaux, pais mes brebis! ».
Ce n’est pas en soulignant ce que ce mystére ® comporte d’aspects hu-
mains, contingents et variables, que 'on exalte la papauté; ce n'est pas
par des exagérations flatteuses ou intéressées qu’on reléve son prestige.
Le Christ a lié la juridiction & ’amour et [’a confiée 4 Pierre, homme
comme tous les autres ° humains, et pécheur repentant,

Vénérables Fréres, sur ce point, nous avouons que nous sommes
vraiment ecceurés quand nous lisons, dans des livres qui sont mis entre
toutes les mains, des phrases comme celles-ci:

« Il Papa & Dio sulla terra...

« Gest ha posto il Papa al di sopra dei Profeti..,

al di sopra del Precursore...
al di sopra degli Angeli...

« Gest ha collocato il Papa al livello stesso di Dio » — 4l livello
stesso di Diol — « Dien a mis le Pape sur le méme pied..., au niveau-
méme de Dieu »!"’

La Papauté n’a pas besoin de ces intempérances de langage qui tour-
nent 4 'impiété et qui faussent la conscience et scandalisent les Ames
méme non-chrétiennes. La Papauté est assez grande et assez belle par
elle-méme pour captiver notre intelligence et subjuguer notre cceur. Elle
est un charisme que le Christ, divin époux de I’Eglise, a déposé en elle,
pour le bien non seulement de I'Eglise elle-méme, mais aussi de I’huma-
nité entiere. Notre devoir & tous, surtout & nous, pasteurs des Ames,
est de 1’aider a 1'accomplissement de sa mission salvifique du monde,
en I’aimant, en nous dévouant pour elle, en cherchant avec nos humbles
moyens 4 la purifier des scories profanes, afin de la montrer au monde
dans sa beauté, telle qu’elle a été divinement constituée: c’est une pri-
mauté de ministére, de mission universelle, que celle de PEvéque de
cette Eglise de Rome qui n'est la premitre entre toutes que parce que,
suivant le mot de Saint Ignace d’Antioche, « elle préside 4 la charité »,
car Dieu est Charité."" Dixi.

In texty scripto tradito: ' (confertum agmen). ? (voir pag. 10, lignes 2-7).

* (pag. 11, lignes 1-2). Ll % {voir p. e. le n. 2, lignes 23-24 et n. 3,
lignes 15-16).  ° (Eph. 2, 1920). 7 (Apoc. 21, 10-14).  ° ministére.
? deest. 1* (Sac. Domenico Bertello $.D.B. - San Glovanni Bosco, Meditazioni,
vol. I, ed. 2, pagg. 89-90). " amour,

4

Exc.mus P. D. HERMENEGILDUS FLORIT
Archiepiscopus Florentinus

Venerabiles Patres,

..., Immutabilia, ut omnes norunt, sunt elementa essentialia Ecclesiae,
scilicet eius constitutio, eius potestas originaria ad docendum, ad sancti-
ficandum, ad regendum populum Dei ubique terrarum, et consequenter
etiam quaedam iura fundamentalia relate ad Statum; ez dico hoc intro-
ductionis instar.” Immutabilia nempe sunt ea principia, venerabiles Pa-
tres, ea’ instituta, normae et media quae Ecclesiae vel sunt necessaria
ad proprium finem assequendum, vel expostulantur ab eius natura so-
ciali, vel a perenni exigentia iustitiae...”

Similiter omnes norunt quod iura metre ecclesiastica non sunt in se
immutabilia. Ecclesia, cum sit mater caritatis universalis, secandum hanc
superiorem legem, decursu temporis, institutiones, normas particulares,
sive proprias, sive a iure romano hereditatas, ita suo spiritu permeavit
aut purificavit ut efficaciter inservirent supremae salutis animarum legi;
ita easdem aptavit sua materna sagacitate ut responderent mutabilibus
necessitatibus christianae familize totiusque mundi. Abusus qui irrep-
serunt in ea, defectiones, aliquando tardus recursus ad novas apostolatus
formas, non sponsae Christi uti tali, sed nostrae humanae fragilitati tri-
buenda sunt, Deo permittente, sed ascribenda sunt iis quoque qui ab
extra Ecclesiae * insidiantur semper ° uno alterove modo; nam mysterium
iniquitatis inde ab incunabulis operari coepit, iuxta II ad Thessaloni-
censes..."

Porro virtus aptationis Ecclesiae in cruciali hodierno rythmo evo-
lutivo..." iam manifestatur in praesenti Concilio, et ulterius manifestabitur
per examen et emendationem subsequentium schematum. Soli non su-
mus, pergamus ergo fiducialiter. Aligualem huius adsertionis #zeqe * con-
firmationem praebet ..."" pars iam emendata schematis de sacra Litur-
gia...'"" Ideo, quando eloquio plus minusve vago nonnulli christifideles
exoptant ut Ecclesia abroget aut sese expoliet suis iuridicis structuris,
verisimilius loqui intendunt de maiore simplificatione apparatus iuridici
ct de introductione normarum quae animarum pastorationem reddant
expeditiorem ac congruentiorem condicionibus praesentibus; sunt a no-
bis audiendi et exaudiendi.'” Sed si aliud intendunt illi christifideles, et
nonnulli sacerdotes,"” profecto parvi penderent rem valde gravem, quod
nempe Ecclesia, ex ipsa divina institutione, est societas visibilis, ideoque
necessario regenda normis iuridicis.,.*

Etiam buic cardini, quem maximi faciebat, card. Manning tribuit
conversionem suam. Iamvero ™ haec linea aequilibrationis mihi videtur
servari in schemate; ergo, pro hac parte saltem,'® placet. Nec non pro
ceteris emendatis emendandis, circa ordinem argumentum et linguam,
utigue,"” Non audeo schema ™ exaltare, quia vix potui integrum legere,
sed eo minus condemnare aut substitutionem proponere quia, quantum
ad me, saltem absque dubio quantum ad me,” peccarem praesumptio-
nis. Nonnulli Patres sublineaverunt maiorem proportionem servandam
esse inter aspectum quem appellare solent pneumaticum et iuridicum.
Ego ipse puto esse aliquantulum minuendum aspectum iuridicum in
capite praesertim v, gr."" «de laicis ». Sed etiam hic quam facilis
subiectivismus! Hesterna die, considerabatur caput « de laicis » infec-
tum stylo exhortatorio; feria secunda, omnino infectum stylo nimis iu-
ridico. Unde videtur mibi quod caute debemus procedere.”’

Nunc autem, quaedam animadversiones, his prachabitis.® In genere,
citationes ex Patribus (orientalibus in specie), quae essent gratissimae
fratribus nostris seiunctis,” et textum maiore perfunderent afflatu pa-
storali, ut proposuerunt iam " multi qui diebus elapsis locuti sunt, pau-
ciores de facto ® exstant in toto schemate. Exopto ut inserantur.”®

Quoad cap. I*" plura™ et pulchra, in schemate, de intima natura
Ecclesiae declarantur. Fuissent tamen quaedam sublineanda, meo iudi-
cio, aliorumque:™

a) De Christo, Ecclesiae fundatore. Quaestio valde momentosa
pro separatis, vel, #t dicebat em.mus card. Bacci, seiunctis*° fratribus,

5) De termino eschatologico, ad quem Feclesia tendit.

¢) De maternitate Ecclesiae, immo de eius materna auctoritate seu
servitio (quod est idem) erga filios suos, et erga omnes homines; aspec-
tus oecumenicus et wissionarius. Conatus sum textum exarare ad deli-
neandam hanc maternitatem; quewm fextum exc.mo Secretario gemerali
tradam quin legam.”

Pergendo, nunc,” in hoc art. 1 huius cap. 1" Fcclesiae fundatio
exhibetur ut decet, mihi videtur:™ sicut medium ad reparandum Pro-
toparentum peccatum, Videtur tamen adspectus (et nostra peccata, repa-
randa) videtur tamen adspectus™ iste (redemptivus) integrandus, ela-
borando textum (ex doctrina S. Pauli in epistola ad Colossenses, ..."" et
ex Patrum explanationibus) in quo breviter declaretur in Ecclesia conti-
nuati mysterium Christi capitis (per incarnationem) totius humanitatis,
et Christi "’ centri totius universi. ,

Similiter, in linn, 4-5 huius articuli, loco: « per incarnati Filii sui
mortem », dicerem: « per Incarnatum Filium suum », Ratio est quia mors
Christi, etsi potissimum, non tamen exclusivum est elementum nostrae

Redemptionis. Incarnatione, inchoatur illa « exinanitio » redemptiva,
quae culmen attingit in Cruce: tota vita Verbi incarnati, necnon eius
doctrina, valorem habet redemptivum. '

In lin. 8 huius articuli (sublineo quaedam particularia, quia viden-
tur potioris momenti),”’ ante verbum « mundaret », ponendum esset
« adquireret et mundaret ». Ratio huius additamenti duplex: quia, im-
primis, Ecclesia est obiectum et fructus acquisitionis ex parte Christi,
« quam acquisivit sanguine suo »."’ Secundo, quia acquisitio praecedit
mundationem, immo ligamen adquisitionis adeo perdurat ut per illud
peccatores denuo mundi fiant,

Similiter in linn. 14 et 15, loco « redemptores », dicerem: « ipsius
Dei adiutores, unusquisque propriam mercedem secundum suum la-
borem accipiens » (Panlus)."" Per locutionem « ipsius Dei adiutores »,
magis servatur textus S, Pauli, Per verba autem quae sequuntur iz eodems
textu,” practerquam factum nostrae collaborationis, affirmatur etiam
dignitas et responsabilitas exinde proveniens.

Et praetereo alia...

Nunc autem, quoad... lam fere transit hora... Esset...

Haberem quaedam circa cap. IV, quia est cardo fotius schematis,
mibi videtur. Sed, ne abutar tempore mibi adsignato, ego tradam hacc
exc.mo secretario generali Concilii,™ Dixi,

In textu scripto tradito: ' Quod attinet sic dictum iuridismum, neminem
latet necessitatem distinguendi inter ius divinum, sive naturale sive positivum
a fure quod sit mere ecclesiasticum et humanum. ? deest. 1 deest.

* (propter veritatem et iustitiam, Ecclesia reprobavit genocidia et ideologias quae
infirmant aut destruunt personae humanae dignitatem ac libertatem; adeo ut ipsi
acatholici eam admirarentur eique gratias agerent et agant). ® el ® deest.
T (2 Thess. 2, 7). ® (praecipue in re culturali et sociali). " deest. 1 no-
bis et mundo, "' (Dantur tamen leges, quae etsi sint iuris positivi humani,
facti sunt quasi pars sttucturae eius; ideirco quasi immutabilia existimantur; ut
est lex coelibatus ecclesiastici), 2 deest. " ex sacerdotibus. * guous-
que quidem erit peregrinans a Domino seu in via; secus cahos haberetur saltem
in administratione sacramentorum. (Huius structurae causa, plures gravioresque
quaestiones dirimit S. Sedes, sublevando sic a poenis et difficultatibus haud levibus

plures episcopos). % deest, % deest, " deest. 18 illud. 1% deest.
20 deest. 2t Utrumque puto facile obtineri posse retento praesenti schemate.
2 deest. ¥ geparatis, ** efficerent magis afflatu pastorali perfusum, ut
proponunt, 2 deest. 26 deest. %" In cap. I. Animadversiones gene-

rales. 1) Opportunum esse duco ut praemittatur paragraphus brevis de Fcclesia
prout tribus stadiis constat, militante nempe, patiente et triumphante. Quapropter
emendetur etiam titulus huias cap. I sic: de Ecclesive natura. 2% 2) Multa.
¥ deest. ¢ deest. 1 missionarius). In hoc schemate reapse videtur effe-
renda maternitas spiritualis Ecclesiae: non quidem poetice, sed gravi simulque

vivido textu conciliari. Auderem hoc proponere: « Ecclesia Mater nostra est atque
Mater sancta, eo quod per spiritvale semen verbi Evangelii et Baptismatis virtute
concipit ac parturit Christo progeniem innumeram. Mater provida, quatenus alils
sacramentis, potissimum divina Eucharistia, filios substentat, corroborat, vel sani-
tati restituit. Mater sapiens, instructione et educatione impertita suo magisterio
suaque pastorali sollicitudine, qua colit omnes virtutes et nos ad sanctitatem ma-
nuducit. Mater benigna, praesertim sua catitate universali suisque operibus miseri-
cordiae, quibus ministrat pauperibus vexatis, derelictis hominibus. Huiusmodi
maternitas Ecclesiae vere fons est vitae supernaturalis, seu longe maioris et ve-
tioris quam sit vita orta ex naturali maternitate ». ** Animadversiones par-
ticulares. Ad art. 1, pag. 9. ¥ deest. 9 deest. * deest. % et
Ephesios. 37 deest. 3% deest. * (cf, Aer. 20, 28; 1 Petr. 2, 9. Cf.
pag. 10, lin. 14). 0 (cf. 1 Cor. 3, 8 ss.). ' deest. * Ad art. 2,
pag. 9: linn. 21-22: Vox « praepositos » substituatur per vocem « ministros ».
Hac enim voce melius exprimitur munus sacrae hierarchiae, quod duplex est: re-
praesentare Christum supremum Pastorem, et bono fidelium providere spiritu
ipsius Christi, qui dixit: « Ego autem in medio vestrum sum sicut qui mini-
strat » (Le. 22, 27). Exinde pateret munus hierarchicum non esse iugum durum,
sed pro omnibus amabile Dei donum. Linn. 23-24; Verba « sub Petro exercendis »
omitti possunt, duplici hac ratione: «) quia superflua sunt, nam idem aliis verbis
dicitur pag. 10, lin. 15 ss.; b) quia cum citationibus evangelicis quae statim se-
quuntur, non quadrant, nisi quid theologicum subintelligatur.

Ad art. 3, pag. 10: lin. 15 loco « super Petrum eiusque successores.,, in qui-
bus ipse Petrus perpetua sua esset auctoritate superstes » dicerem cum Scriptura:
« super fundamentum apostolorum eorumque successores, idest Romanum Ponli-
ficem et collegium episcopale, in quibus Petrus et apostoli perpetua sua essent auc-
toritate superstites ».

Ad art. 5, pag. 10: In 7 primis lineis huius articuli, ubi habetur enucleatio
figurae Corporis Christi, videtur transpositic facienda cum aliis sequentibus para-
graphis. Nam prima parte expositio fit modo magis iuridico, secunda potius theolo-
gico, et videtur opportunum gquod institutio iuridica non primario desecribatur,

Meo iudicio institutio iuridica Ecclesiae esset describenda in paragrapho (nunc)
primo non solum secundum relationes auctoritativas inter capita Ecclesiae et eorum
subditos, sed etiam secundum relationem servitii pastoralis {ut supra dixi} inse-
rendo v. gr, verba Christi: « Qui maior est in vobis fiat sicut wtinor; et gqui prae-
cessor est, sicut ministrator » (Lc. 2, 26). Cum hic consideretur habitudo praela-
torum Ecclesiae cum subditis, esset etiam aliquid dicendum, etsi magna cum pru-
dentia, de complementaricetate vocationum et functionum ad mentem S. Pauli.

Pag. 11, lin. 15: verba « unus cum sit » supprimi possunt, ut sapetflua.

Lin. 34, in fine paragraphi 3, quaedam essent adiungenda ad exprimendam
coniunctionem Ecclesiae cum fidelibus illis qui, sive adhuc purificandi in purgatorio
ad caelestem beatitudinem certissime destinantur, sive omnium culparum nexibus
soluti aeterna iam Dei visione fruuntur. Lrgo hic proponitur textus: « Eadem
Sancta Mater Ecclesia pro #llis qui in Christo iam mortui sunt, vel preces effundit
ut quam citius ad pairviam paradisi perducantur, vel caclestes apud Deum adpreca-
tores veneratur, ab utrisque largitionem omnium bonorum g Domino cunctis adbuc
peregrinantibus impetratura ».

Pag. 11, lin. 29: loco verbi « reprimit », dicerem potius « abluit ».

UNiVERSIDAD s g\AVA RA

Ad art. 6, pag. 12, lin. 7, sublatis verbis « ut vivum instrumentum », simpli-
citer dicerem: « Sicuz in Verbo Incarnato natura bumana divinae ciusdem naturvae
pro nostro totiusque mundi salute iuservit ».

Ad art. 7, pag. 12: in hac paragrapho nihil substantialiter novi habetur quod
in praecedentibus iam dictum non sit. Insuper formula conclusiva: « ideoque sola
iure catholica romana nuncupatur Ecclesia » (linn. 23-24), ex una parte saporem
videtur habere polemicum, ex altera parte nihil addit iis quae dicuntur pag. 10,
linn. 15-17.

Quapropter, ut conclusio, suflicit ut retineantur verba: « Docet igitur Sacra
Synodus... et apostolicam celebramus » (linn. 17-19), dimissis ceteris omnibus quae
sequuntur, linn. 20-24,

In caput 11

Titulus, pag. 15: Invertenda sunt vetba quibus componitur, ita ut dicatur:
de wmecessitate Eeclesige ad salutem atgque de Ecclesiae membris. Hanc invetsionem
expostulat ordo logicus; de guo ratio habetur decutsu capitis.

Ad art. 8, pag. 15: in lin. 2, ne bis repetatur vox « Ecclesia », loco « docuit
sancta Dei Ecclesia » dicendum potius erit: « tenuit catholica veritas ».

In lin. 8 et in sequenti articulo, ubi loquitur de « voto Baptismi» certo
modus loquendi videtur nimis technicus. Nonne posset reddi magis consonus Di-
vinae Scripturae?

Ad art. 10, pag. 16: lin. 9. Ubi dicitur « non credunt fide catholica », sermo
videtur durus et, si non recte intellectus, offensivus. Dicerem: « quamquam om-
nibus fide catholica credendis non adbaereant ».

Linn. 10-12. Verba « imprimis autem... eminent », omitti possunt, ne spect-
ficationibus ibidem contentis quis e fratribus separatis offendatur, et etiam quia
haec verba, post dicta in lin, 9, non amplius sunt necessaria,

Lin. 24. Loco « tot tantisque » dicerem « illis mediis », cum fratres nostri se-
parati in sacramentis validis essentialia habeant ad salutem consequendam.

In capur IIL

Animadversiones generales:

1) Utiliter componeretur hoc caput et sequentia de episcopatu cum illis parti-
bus biblicis texiibus locupletatis schematis « De cura animarum » exatratis a com-
missione praeparatoria « De episcopis et de dioecesecn regimine », ubi in prooemio
optima dicta sunt de munere episcopali.

2) Caput hoc et sequentia fiant solemniora quoad modum dicendi, ad subli-
neandam voluntatem Concilii efferendi doctrinam de episcopatu, ut factum est de
Primatu Romani Pontificis in Conc. Vaticano I.

3) Nonne utile esset specimen aliquod in commodum Patrum Concilil parate,
ad solvendas difficultates quae pro nonnullis exurgent ex sacerdotio et ex diaco-
natu aliquando conlatis a presbyteris?

4) Nihil in hoc schemate de Ministris, de quibus locutus est brevissime Con-
cililum Tridentinum. Attenta discussione de diaconatu quae praevidetur in sche-
matibus de cura fidelium, nonne esset aliquid dicendum?

Animadversiones particulares:

Ad art. 11, pag. 20, lin. 6. Tollantur verba « procul dubio », quae videntur
sapotem habere polemicum contra illos qui hucusque plena liberiate contratium
tenuerunt.

Linn. 17-19. Loco verborum « vel potestatem valide conferendi.., amittere



CONGREGATIO GENERALIS XXXIV 303

possit », haec ponantur: « wel potestatem ipsi characteri inkhaerentem amittere
possit ». Hac formula generaliore vitantur expressiones nimis iuridicae, ut « va-
lide » (linn. 17-18). De cetero, quaenam sit potestas characteri episcopali inhaerens,
aliunde scimus, nominatim ex Cone. Tridentino, sess. XXIII, can. 7 {D.B. 967).

Lin. 21. Post « superiores esse », adiungantur verba: « ipsiusque sacerdotii
proximum fontem et radicem existere ». Hisce verbis apte significatur presbytera-
tum, eisi ordine chronologico ex dispositione Ecclesiae episcopatum praecedit,
ratione originis ab episcopatu omnino pendere.

In caput IV,

Animadversiones generales:

1) Caput praetermittit quaestionem de episcopis titularibus. Sed, cum videa-
tur potestas iurisdictionis saltem radicaliter seu virtualiter contineri in potestate
ordinis, quaestio, hucusque disputata, solvi posset. Loquendo de episcopis titula-
ribus, Concilium occasionem arriperet etiam aliquid docendi de habitudine pote-
statis iurisdictionis cum potestate ordinis.

2) In hoc capite videtur valde opportunum gquod Concilium declarare velit
quid sentiat de semetipso, quantum nominatim ad suam disparem compositionem,
praelatorum nempe insignitorum charactere episcopali vel tantum presbyteratu.
Quaestio, ut patet, connexa est cum illa de collegialitate episcopali.

3} Modo magis perspicuo declaretur quid sentiendum sit de magisterio ordi-
nario episcopali.

4) Evidentius dicatur episcopatum esse de inre divino non tantum gquoad
existentiam {ut in art. 13, pag. 22), sed etiam quoad naturam, adeo ut Romanus
Pontifex potestate eam mutandi minime pollet. Quapropter:

In particulari:

In art. 14, ad lin. 30, dicerem: « Minime igitur auctoritate Vicarii Christi
fura episcoparum divinitus conlgia minuuntur neque tmmutari possuné ».

In art. 15, ad lin. 36. dicendum esse duco: « Quoniam episcopi singuli,
utpote vicarii et legati Christi in suis ecclesiis particularibus sunt centrum et fun-
damentum et principium unitatis, etc. », Ratio est quia Christus solus est vetum
et proprium centrum et fundamentum unitatis, et episcopi hoc non sunt nisi nomine
et auctoritate Christi. Nam idem dicitur in articulo hoc de Romano Pontifice relate
ad Ecclesiam universam (pag. 24, lin. 1), verbis « ut ipsius Christi vicarius »,

5

Exc.mus P. D. ANTONIUS PLAZA
Archiepiscopus Platensis

Em.me Praeses, Patres,

Schema de Ecclesia prouti est, mihi placet; breviter dicam quibus
de causis ac etiam quasdam animadversiones vestro iudicio committam
et aligua dabo exc.mo secretario generali Concilii.' Placet:

1. Quia nobis claram concinnamque doctrinam de Mystico Corpore
Christi tradit; quae equidem expositio doctrinalis certe necessaria est,
sive pro scholis s. theologiae, sive vel maxime pro praedicatione vere

pastorali verbi, fidelibus accommodata, ita ut fideles probe cognhoscant
dignitatemn suam in Ecclesia, pariterque officia consequentia.

2. Quia est medicina praeveniens, qua mala et errores vitantur ct
praecaventur. Certe nostris temporibus non est quaestio inter catholi-
cos de Trinitate nec de divinitate Christi, nec de processione Spiritus
Sancti, sed sub specie irenismi cuiusdam de iis est quaestio quae ad
intimam constitutionem et vitam Ecclesiae pertinent; ideoque taxative
et stricte de iis est agendum.

3. Quia complementum aptum evadit doctrinae nobis traditae a prae-
cedentibus Conciliis, praesertim Vaticano I, g) circa Summum Pontifi-
cem, eiusque primatum et inerrans magisterium; &) claram insuper ad-
dens doctrinam de episcopis. Nec, ut mihi videtur, silentium obiici potest
de episcopis auxiliaribus, cum schema, in cap. I11,* recte possit inter-
pretari de omnibus qui charactere episcopali signati sunt, et praeterea
de munere episcoporum auxiliarium agi debet, et ni fallor de facto
agitur, in schemate de regimine episcoporum et dioecesium.

Et quidem de his omnibus quaedam audiuntur, non certe dogmatica,
sed dogmatice dicta, quae animum anxietate pulsant: nonne Christus
Dominus dedit apostolis veram potestatem sacram? Nonne statuit Pe-
trum pastorem omnium, fundamentum Ecclesiae, contra quam et contra
quod portae inferi unquam praevalebunt? Nonne affirmamus Ecclesiam
esse societatem perfectam, visibilem, in qua ideo auctoritas adesse debet
tamquam quid essentiale aut saltem ut proprium? Nonne credimus esse
characterem sacerdotalem et episcopalem? Christus ipse instituit Prima-
tum et Hierarchiam in Ecclesia sua, et apostoli, forma nostri episcopa-
tus, illam potestatem exercuerunt et exercendam dixerunt... Quid ergo
sibi vult haec, parcite vocabulo, « democratizatio » Ecclesiae? Sumus
equidem omnes fideles per gratiam et filii Dei; sed etiam scriptum est
stellam a stella in claritate diflerre et esse divisiones gratiarum et mini-
strationum! Et quosdam posuisse Spiritum Sanctum pascere Ecclesiam
Dei!

Humilitatem et simplicitatem certe sectare debemus, forma facti
gregis ex animo, sed non falsam humilitatem qui nos canes mutos con-
stituat in medio gregis, ne sub specie humilitatis depositum non custo-
diamus.

Nunc haec item animadvertenda censeo:

a) Adhaereo imprimis et," brevitatis gratia, tantum unum verbum
dicasn,” modificationibus quae alig die et etiam hodierna die® ab em.mo
card. Ruffini proposita sunt.

b) Absolute item necessaria est declaratio expressis verbis, in quo-
cumque casu, de sensu et nota singularum declarationum seu propositio-

num, an definiatur necne, a# sollemmiter proclametur quidguid de Eccle-
sia in schemate dicitur.”

¢) Insuper, agendum certe est de collegio episcoporum et doctrina
haec in luce ponenda, sed cavenda est lata applicatio huius doctrinae
ad conferentias nationales episcoporum.

d) Vitetur item talis expositio doctrinae fidei quae, alias et alias
veritates silentio praetermittens, videretur potius « compromissum »
aliquod quod nec fratribus nostris nec nobis iuvabit. Utique prudenter,
nec glorianter, sed humiliter — quia gratia Dei in doctrina stamus —
candide proferamus integrum depositum, quod accepimus custodiendum
et praedicandum, quia vetitas servat amicos.

e) Insuper desideraveram, ut aliquando dictum fuit,’ ut schema
de Beata Maria Virgine huic schemati coniungatur...”

Sunt et alia, sed non legam et tradam exc.mo secretario gemerali
Concilti.” Dixi.

In textu scripto tradito: ' deest, * deest. * deest. * his.
¥ deest. ¢ aliter schematis titulus « Constitutio dogmatica » esset corrigen-
dus. T peto. ¢ Dolenter dico: aliqui videntur humana quadam sapientia

carnis ducti schema aliquod velle construere, quod non agens de B. M. V. nec de
Primatu Petri, nec de hierarchia, etc. propter fratres separatos, nihil alind sit
quam expositio trunca veritatis, quae populum fidelem, immo et ipsos fratres sepa-
ratos ultimo offendet. Immo, ultimis hisce diebus, quidam ex conciliaribus ipsos
observatores adierunt ad eorum sententiam negativam de schemate B. M. V. trac-
tando exquirendam. Numquid hoc rectum est, et decet homini conciliari?  * deest.

Secretarius generalis: Em.mus ac rev.mus D. card. Decanus rogat
em.mos Patres ut velint se dispensatos habere a responsione danda
citca omina natalicia, ut iam scriptum est.

Rogantur praeterea universi Patres ut suis locis, quantum possibile
est, maneant, quia suffragatio continuatur,

6
Exc.mus P. D. VILLELMUS PLUTA

Episcopus tit. Leptimagnensis

Venerabiles Patres,

Ad schema nostrum liceat mibi duas animadversiones proferre.’

I1. Schema nostrum * debet continere doctrinam de colenda vita spi-
rituali tamquam exsistentise  Feclesiae essentia et tamquam radicali
fonte apostolatus Ecclesiae." In schemate nostro, praesertim in cap. V,

20

de statibus perfectionis...,” pluries mentio fit de valore vitae spiritualis,
asceticae, pro insigni opere Ecclesiae quod est apostolatus...,” aedificatio
Ecclesiae. Quod valde est laudandum. Attamen schema in hac materia
est incompletum, quod patet ex sequentibus,

1. Verba laudantia valorem vitae spiritualis sunt solummodo obiter
dicta, quamquam in schemate pluries et expresse sermo fit de actione
apostolica et de personis quae hoc opus apostolatus perficiunt...” Hoe
opus apostolatus pertinet ad essentiam Ecclesiae, et praesertim hodie
est maximi momenti et sub diversa forma exetceri debet, etiam per
laicos. Omnes nos in hoc consensum communem profitemur, fontem
essentialem omnis apostolatus esse gratiam, et quidem etiam gratiam,
quae in apostolo ipso est operans et abundans. Quapropter schema pau-
cis saltem verbis, sed omnino claris, et de industria prolatis, hunc va-
lorem vitae asceticae, pro apostolica actione omnibus inculcare debet,
qui in Ecclesia hoc opus perficiunt (id est sacerdotes in cura animarum),
et imprimis ii theologi docentes, quia et magisterium eorum est opus "
apostolatus; et laici in omni forma apostolatus, praesertim in eorum
« consecratione mundi » et in opere catechizationis. De omnibus enim
istis schema loquitur, et loquitur etiam de eorum exsistentia et operi-
bus° in Fcclesia; non loquitur tamen de fundamentali fonte eorum
apostolatus, id est de colenda vita spirituali.

2. Haec necessitas inculcandi patet hodiernis temportibus civiliza-
tionis technicae, quae secumfert periculosam tentationem parvipendendi
vitam spiritualem stricto sensu, tentationem etiam pro hominibus ec-
clesiastici muneris pastoralis ..."" periculosam, quod fit maximo cum
periculo et detrimento pro ipsa cura animarum, pro opere apostolatus
et magisterii ecclesiastici...”" Testes nos omnes sumus quomodo praeser-
tim iuniotes sacerdotes, ordinati post ultimum bellum, crebro etiam
zelo magno exteriori '* pollentes, iam sunt infecti ista haeresi actionis,,.™
Omnes nos testes sumus tristium tragoediarum et cladium nonnullorum
theologorum qui a fide defecerunt: et causa huius mali fere semper
unica: theologia ab eis tractata unice ut scientia, et quidem laice trac-
tata, propter neglectam vitam spiritnalem ipsius magistri theologiae.
Denique ..."* hoc opus apostolatus laicorum est impossibile sine vita
ascetica apostolorum laicorum, late saltem concepta, saltem in forma
initiali ut vita in statu gratiae scienter culta. Quomodo enim fiet istud
magnificum opus « consecratio mundi », si operantes non sunt prius con-
secrati? Sine saltem conatu scienter ' in gratia vivendi, impossibilis est
ille apostolatus renovationis familiae, quae imprimis eget vera vita chri-
stiana, quod est...'" gratia.

3. Forsitan quis dicat haec omnia non esse obiectum necessarium

schematis constitutionis " de Ecclesia et alibi tractanda esse et tractatum
iri, in aliis schematibus nostti Concilii.

Attamen, meo iudicio, in ..."" declaratione tam magni momenti, ut
ita dicam constitutiva, quam Ecclesia in..."" constitutione de seipsa
pronuntiat, suam nempe essentiam supernaturalem, in qua docet de suo
esse, necesse est etiam ea” loqui de fundamentali supernaturali fonte
et radice suae actionis, derivantis de supernaturali essentia ipsius Eccle-
siae...” Agere sequitur esse...”

Et pro mea sententia hac in re id etiam proferre possum, quod De-
cteta ultimae Synodi Romanae dioecesis, cuius Ordinarius est noster
amantissimus Papa loannes, de hac re tractantia, materiam istam de vita
spirituali pro apostolatu ™ fusius et fortius tractant. Procul dubio etiam
nobis sit in exemplum et indicium,

Pro mea thesi proferre possum experientiam pastoralem denique,
sunt enim hodie ™ coetus laicorum viventium in matrimonio qui nobis
theologis ...** dicunt.,.*"; « date nobis asceticam modernam pro vita ,..”’
in familia », « une spiritualité en mariage ». Denique ipsa commissio
praeparatoria nostri schematis, in commentario pag. 55, conscia sibi finis
pastotalis constitutionis dogmaticae, declarat: « quae omnia proponun-
tur stylo quodam pastorali, ne textus dogmaticus nimis iuridicus appa-
reat...” ».

Ceteras animadversiones tradam in scriptis.” Dixi.

In textu seripto tradito: ' A) Schema de Ecclesia in genere mihi placet: non
est reiiciendum, non est necessaria commissio ad novum schema elaborandum, sed
praesens schema supplementis adauctum et emendatum sufficiens dat fundamentum
et materiam pro constitutione: de Ecclesia.

B) Ad schema emendandum liceat mihi proferre sequentes animadversiones:

I - Docirina schematis de episcopis cap. IV debet referri servatis servandis
etiam ad episcopos titulares.

Doctrina de episcopis videtur mihi incompleta et aliquo modo in se contra-
dictoria, saltem ex silentio de episcopis titularibus. Rationes sunt sequentes:

1. Jam secundum cap. IIT schematis fundamentum existentiae et valoris et
dignitatis episcopi in Ecclesia est episcopi sacerdotii summa, data omnibus nobis
episcopis consecratione episcopali. Schema nostrum id expresse et scienter aliquo
modo defendit contra certos conatus diminuendi specialem sacramentalem existen-
tiam episcopatus, quales conatus iam divulgabantur, Quapropter mirum, quod
cap. IV tam gravia et pulchra verba solummodo ad episcopos residentiales refert.

2. In sensu nostri populi vere catholici episcopus in magna est aestimatione
et nempe qua episcopus, qua consecratus, et populus noster minime perpendit
omnia quae C.I.C. de rebus episcopalibus stricte ifuridice tractat.

3. Denique omnes fere episcopi ante celebratum Concilium Vaticanum IT
multa legerunt apud doctos theologos de sacramentali dignitate et existentia epi-

scopatus, quae nobis specialem dat relationem ad Spiritum Sanctum, cuius instru-
mentum singulare hic et nunc est episcopus consecratus.

Iis omnibus perpensis episcopi aliguid plus completum expectabant — et qui-
dem recte — de constitutione tam magni momenti, quando nempe Ecclesia de
seipsa docet et de sua supernaturali constructione in qua episcopus praecipuum
locum tenet.

Conclusio: ut in thesl superius.

* deest. * deest. 1 et apostolatus. 7 pag. 32 et 33, ® mis-
sio aut. " Apostolatus enim est late sumendus. ¥ quorum opus magi-
sterii certe est. * actione. " yalde. ' in quocumgue gradu.
% externo. 3 externae, ' etiam. ' deest. Y% vita in. 17 in
schemate, 18 quadam. 19 proposita. 20 eam., 21 Tterum. 22 Tta
enim aliqua ex parte fit in illa Magna Charta ecclesiastica quod sunt Liiterae En-
cyclicae Mystici Corporis. ** in relatione ad apostolatum. 1 loquitur

25

etiam experientia pastoralis: iam nunc enim adsunt quidam. et pastoribus.

2¢ immo instanter dicunt. *" sancta in matrimonio et. 2% An potest
esse supetior finis et stylus pastoralis quam vita omnium in Eeclesia in statu gra-
tiae? Conclusio: ut thesis superius. * 111 - Schema debet continere doctrinam

de existentia vere christiana « esse in Christo » coniunctam cum doctrina de Ee-
clesia.

Defectus schematis de quo loquor superius in secunda animadversione, est
forsan consequens facti, quod schema nostrum de Eeclesia silet de illo magno bene-
ficio, quod tamguam eflectus necessartus tribuitur illis omnibus, qui Ecclesiae
adhaesi, facti sunt in Corpore Christi Mystico vera Christi membta, id est vita super-
naturali praediti, ideoque et illis magnificis virtutibus et donis Spiritus Sancti ad
agendum praediti.

Nonne in schemate nostro necessatia videtur etiam doctrina de vita supernatu-
rali tamquam organismo vitali, et quidem stricte coniuncta cum doctrina de My-
stico Cotpore Christi? Haec nobis videtur necessaria, quod ex sequentibus patet:

1. Omnes qui Ecclesiae adhaerent vi talis doctrinae plenius intelligent existen-
tiam suam christianam quae secundum S. Paulum est « esse in Christo » et eo
magis de existentia ista in Christo laetabuntur.

2. Clara et plena doctrina de supernaturali existentia hominis in Christo, ra-
dicale veri id est christiani humanismi fundamentum, videtur esse maxime neces-
saria hodietnis temporibus civilisationis technicae et culturae nonnisi externae,
quibus periclitantur fere omnia bona spiritualia.

3. Fo magis, quod in aliis schematibus nobis iam datis et quidem expresse
tractantibus de statu supernaturali (Series I, schema TI, pag. 51 sq.) res est tam
tenuiter tractata et sine ulla connexione nosira vitali cum Iesu Christo Salvatore
nostro. Eo mode etiam doctrina ipsa de Ecclesia fiet in schemate plus christocen-
trica, quod fam alii in hac Aula postulaverunt.

Conclusio: Tterum ut in thesi superius,

7

Exc.mus P. D. PETRUS FIORDELLI
Episcopus Pratensis

Venerabiles Patres,

Schema agit de Ecclesia, quae est Mysticum Corpus Christi, Dogma
Mystici Corporis Christi est ut ita dicam, magnum dogma nostrorum
temporum. Bonum est ergo quod schema agat de integra constitutione
Ecclesiae. Et ideo, postquam sermonem fecerit de capite et de membris
in genere, distinctis capitibus agit de Romano Pontifice in cap. I, de
episcopatu in capp. II1-IV, de sacerdotio in cap. III, de statibus petfec-
tionis in cap. V, et tandem de laicis in cap. VI.

...! Ego humiliter assentio commissioni, necnon iis Patribus qui prae-
ferunt ut ista capita maneant, cum bonum omnino sit, ut in praesenti
schemate, quod omnes fundamentale iudicant, non sileatur de intima
Ecclesiae constitutione.

Sed his praemissis, humiliter mihi dolendum videtur, quod in toto
schemate nullum inveniatur speciale caput quod agat de aliquo statu
in Ecclesia, qui est maximae nobilitatis et sanctitatis et — ad incremen-
tum Mystici Corporis Christi — maximae fecunditatis: scl. de statu sa-
cramentali matrimonii, Puto quod nemini vestrum mea propositio causa
erit stuporis et admirationis. Plurimis enim hodie videtur quod specialis
locus in Mystico Corpore Christi tribuendus sit iis qui in statu matri-
moniali christiano positi sunt. Cum autem mea petitio satis nova sit,
liceat mihi afferre rationes. Rationes sunt:

1. Status matrimonialis christianus, qui oritur ex sacramento ma-
trimonii certissime est specialis status supernaturalis, immo sacramen-
talis in Ecclesia. Absque dubio prae omnibus statibus, primum locum
tenet status episcopalis et sacerdotalis. Deinde sequuntur illi qui dicun-
tur in documentis pontificiis, status petfectionis...”

Praeses: Excellentia vestra habeat me excusatum: quod dicit, vide-
tur valde utile, sed videtur esse extra ordinem huius schematis.

Ovyator: Possum dicere conclusionem?
Praeses: Certe!

Orator: Conclusio mea ergo. Mea ergo humilis petitio, quam reve-
renter sed ardenter fudicio Patrum submitto, haec est: iustissime ponan-

tur, ante omnia, capita de episcopatu, de sacerdotio, de statibus perfectio-
nis, postea autem addatur humile utique et breve caput, sed expresse
dedicatum in schemate statui matrimoniali christiano, Non est licitum
relinquere indiscriminatim inter laicos illos, quibus ipse Christus spe-
cialissimum locum in Corpore suo Mystico reservavit.

Id, quod propono pro schemate,” non est mera formalitas, sed, ut
mihi videtur, grandis res.

In Ecclesia erit lux pro fovendo pretioso apostolatu familiari. Prae-
terea habebitur fundamentum ontologicum ad statuendas relationes inter
Ecclesiam et familiam, familiam et Statum, ad vindicanda iura familiae,
ex. gr. in ordine ad prolis educationem etc. Tandem erit, ex parte
Oecumenici Concilii, maghum donum et gaudium pro coniugibus chri-
stianis ferventioribus, qui saepe vere admirabiles sunt, et aliquando he-
roici; pro coniugibus vero minus ferventibus erit materna invitatio et
incitamentum. Dixi.

In textu scripto tradito: ' Aliqui Patres proposuerunt ut ista capita particu-
latia transferantur in schematibus iis argumentis peculiariter dedicatis. Sed.
* qui communes esse possunt tum sacerdotibus, tum religiosis, tum — post felicis-
simam constitutionem Provida Mater Ecclesia de Institutis saecularibus — ipsis
laicis.

Sed inopportune — ut mihi videtur — e statibus perfectionis statim in sche-
mate fit saltus ad laicos in genere et ad statum matrimonialem tantummodo paucis-
sima verba dedicantur, ubi agitur de apostolatu laicorum.

Utique sponsi sunt laici. Sed etiam sodales Institutorum saecularium sunt
laici, et tamen iuastissime de iis loquitur schema in cap. V.

Sponsi christiani sunt laici, sed laici constituti in statu omnino speciali in
mystico Corpore Christi, et quidem ex iwre divino, nam Christus ipse instituit
statum matrimonialem.

Dominus autem cur matrimonium sacramentum fecit? Praecise quod status
matrimonialis in mente sua divina, summum habebat momentum ad incrementum
quantitativum et qualitativum mystici sul Corporis.

2. Accedit ratio peculiariter ecclesiologica.

Generaliter constitutio Ecclesiae ita proponitur: Ecclesia catholica, quae di-
viditur in dioeceses. Dioecesis, quae dividitur in paroecias. In paroecia sub sacer-
dote parocho massa laicorum.

Sed, meo humili fudicio, hoc non est neque verum neque bonum.

Mihi videtur quod haec sit vera structuratio Ecclesiae Christi: nempe Eccle-
sia universalis, cuius caput invisibile est Christus, visibile Summus Pontifex, eius
in terris vicarius.

Ecclesia universalis dividitur in tot dioeceses, quibus praesunt episcopi, uti-
que cum Petro et sub Petro.

Dioecesis — ex constitutione ecclesiastica — dividitur in paroecias, quibus
praesunt sacerdotes ab episcopo missi.

Nunc autem: estne paroecia ultima divisio Ecclesiae? Non,

Paroecia ulterius dividitur in tot cellulas sanctas, quae sunt familiae christia-
nae, quas vocare possumus, exemplum Sanctorum Patrum secuti, velut minusculas
Ecelesias, quibus praesunt ex mandato divino sponsus et sponsa, pater et mater,

5. Ioannes Chrysostomus dicebat: « Domum tuam ecclesiam fac » (In Gen.
cap. 6, par. 2: P.G, 54, 607).

Et S. Augustinus scribebat: « Domum enim vestram non parvam Christi ec-
clesiam deputamus » (Ep. 188, 3: P.L. 33, 849). Et alibi « cum tota domestica
vestra ecclesia » (P.L. 40, 450).

Ultima divisio Ecclesiae, seu melius ultima ex cellulis sanctis quibus componi-
tur Ecclesia, non est paroecia, sed familia christiana.

Et hoc non ex constitutione Ecclesiae sicut paroecia, sed ex voluntate ipsius
Christi, qui sanctum, immo sactamentale fecit ipsum institutum familiare. Unde
decursu temporum paroecia mutari poterit, cum sit iuris ecclesiastici, familia num-
quam, cum sit iutis divini.

Non sine causa S. Paulus in mysterio matrimonii christiani vidit communicatio-
nem mysterii wnionis Christi cum Ecclesia.

Denique attendenda est ratio pastoralis. Utiqgue cum maxima fiducia in Deum
et in Ecclesiae matrem Virginem Mariam, tamen dicendum est quod nostra tem-
pora certe difficilia sunt pro vita vere christiana, praesertim in iuvenibus, et pro
ipsa religione,

Nunc autem — praemissa omnino superioritate sacrae virginitatis prae ma-
frintonio — velim tamen hoc dicere: duo sunt potissima adiumenta gratiae divinae
pro missione Ecclesine: apostolatus sacerdotum et animarum consecratarum ante
omnia; et, statim post, familia christiana.

Pro nobis qui sumus pastores in regionibus a multis saeculis catholicis, familia
vere christiana maximum est adiumentum contra pericula indifferentismi, terre-
nismi, et aliquando practici matetialismi.

Pro episcopis, maxime dilectis et heroicis, qui sunt pastores in regionibus ubi
adest persecutio religionis, puto quod familia christiana sit veluti ultimum et ma-
xime pretiosum fortilitium pro religione Christi tuenda,

Denique pro venerandis episcopis qui in territorio missionum sunt, puto quod
familiae christianae sancte constitutae sint dulcissima spes pro religione christiana
alenda et diffundenda.

In schemate {cap. 6, n. 25) ubi sermo est de laicis actionis catholicae, dicitur
quod Ecclesia eis donat « mandatum et veram canonicam missionem ». Sed, si
haec vera sunt, multo altiore ratione, venerabiles Patres, habent mandatum et mis-
sionem ton tantum canonicam, sed immo divinam sponsi chiistiani, * deest.

Secretarius generalis: Audiant omnes! Hora decima secunda, Sum-
mus Pontifex benedicet populo congregato in platea S. Petri. Censemus
nos rem facturos esse gratissimam nostro amantissimo Patri, si omnes
Patres in plateam se conferant ad accipiendam benedictionem Summi Pon-
tificis [ plausus]. Ideo coetus finietur aliquot momentis ante meridiem.

8

Exc.mus P. D. BERNARDUS MELS
Archiepiscopus Luluaburgensis

Venerabiles Patres,

Liceat mihi..." in schemate de Feclesiz aliqua animadvertere quae
problema missionale tangunt.

Schema utique in sua introductione recte exordium sumit a testa-
mento quod Christus discipulis reliquit dicens: « Euntes in mundum
universum praedicate evangelium omni creaturae », nempe ut omnes
baptizentur, in uno ovili adunentur, et ita salvi fiant...” Natura Ec-
clesiae, eilus iura et munera tam intime cum jsta missione coniuncta
sunt”’ et in ea fundantur* ut ab ea nullo modo separari queant; ista
missio est sincera ratio essendi = Ecclesiae in terris.

Inde sperabamus fore ut in ipso schemate de Ecclesia omnia quasi
illuminarentur lumine istius missionis a Christo accepiae,” et ut in ipsa
descriptione naturae et organizationis Ecclesiae adderetur quomodo haec
omnia cum ista missione confungantur,

De facto vero, post introductionem, natura et structura Ecclesiae,
eius iura et munera independenter ab illa missione exponuntur et descri-
buntur, et in fine tantum immo * post capita de vita religiosa, de oboe-
dientia in Ecclesia et de relationibus inter Ecclesiam et Statum, superad-
ditur caput speciale de necessitate® nuntiandi evangelium infidelibus.
Immerito quidem uti ex his a quibus incepimus, patet, Nam obligatio
nuntiandi evangelium non est aliqua obligatio adventicia, aliquorum in
Ecclesia tantum; sed pertinet ad ipsius Ecclesiae naturam et constitu-
tionem, indeque ad totam Ecclesiam, sicut in die Ascensionis omnibus
discipulis, nullo excepto, a Domino commissa est. Ecclesia in suo statu
terrestri « tota est missa », ut optime iam dixerunt card. Suenens et®
mons. Marty. Itaque non ultimum sed post introductionem '° primum
locum obtinere deberet, et intitulari « de missione Ecclesiae » et non
« de necessitate annuntiandi Evangelium ». Clare indicari deberet in ista
missione complete sumpta fotum ' munus Ecclesiae consistere et ex ea
omnia alia illuminari et informari; ita etiam unitas in schemate insti-
tuetus. '

Dolendum valde est et mirum ** videri potest, quod hoc munus, quo
Ecclesia tota, semper et ubique, missionalis constituta est, gradatim
adeo languescere poterit, ut nostris diebus quasi privilegium factum
sit quorumdam ad hoc @t dicunt ' speciali mandato deputatorum, ut

etiam in schemate apparet.”™ Cura et obligatio nuntiandi Evangelium
proximo suo omnibusque hominibus, cor fidelium nostrorum iam non
penetrat,”” et etiam multos sacerdotes, immo etiam pastores parum praeoc-
cupat.

Et ita fit ut gradatim et tranquillo animo, guodammodo ™ ruinae
Ecclesiae in regionibus missionalibus appropinquemus. Nec vereor ita
loqui etiam de regionibus Africae, quae tamen in historia missionum
celebrabantur tamquam paradisus missionum..."”” Non obstante enim
successu missionali,’” pro unoquoque quem Christo nanciscimur quat-
tuor e contra ad islamismum se vertunt.

Et quid dicerem de universo genere humano in quo utique, uno-
quoque anno, octingenti fere milia adulti Christo et Ecclesiae per bap-
tismum wniuntur, sed eodem tempore '’ triginta miliones hominum nu-
merum augent eorum qui Christum ignorant, et nuntium evangelicum
ab Ecclesia in vanum exspectant: wnum contra quinguagintal™

Et quid dicam #n fire ™ de regionibus sic dictis christianis ubi in-
differentismus continuo progreditur et grex noster de die in diem mi-
nuitur, ita ut numerus neo-paganorum iz guasdam regiones * iam nu-
merum fidelium superet?

Nonne timendum est ne post non multos annos christianorum nu-
merus portio tam exigua mundi evadat ut non amplius impediri possit
quin mundus rapiatur in chaos quasi sine Christo? ™

Haec sunt facta et quidem amara.

Quibus consideratis nonne urgennssma videtur quaestlo pro Eccle-
sia et pro nobismetipsis, quomodo missionem Christi ad effectum du-
camus? Et ad hoc non sufficit sicut fit in ipso schemate,” theoretice
exponendo naturam et iura Ecclesiae visibilis. Nec sufficit theoretice
urgere obligationem omnium fidelium cooperandi ad aedificationem Ec-
clesiae, quia haec pia vota cito in archivis Concilii Vaticani II sepelien-
tur. Sed insuper et omnino necessarium est, ut tam innuit ipse card. Sue-
nens,” et ab hoc Concilio praecipue sperandum, ut inquiratur de modo
quo practice, in statu hodiernae societatis nostrae, Ecclesia missionem
suam a Christo acceptam ...”* omnibus unitis viribus adimpleat et cre-
scat, quin minuatur, in plenitudinem Corporis Christi.

Venerabiles Fratres, quando patria periclitatur omnis populus in
defensionem vocatur, privilegiis et praerogativis ez « venerabiles usus »*’
locum cedentibus urgenti necessitati. Quanto magis, quando Ecclesig,
Mater nostra amantissima,” in periculo versatur, mobilisatio guaedam
generalis * considerari debet, non tantum ut Ecclesia servetur incolumis,
sed ut novo ardore opus aggredi possit et munus suum primordiale adim-
plere. Considerandum igitur ** est quomodo Ecclesia denuo « in statu

missionis » restitui possit, et ad pristinam et gemninam *' formam re-
vocari "* ita ut nova Pentecostes, ab amantissimo Patre nostro Papa
Ioanne tantopere exoptata, in actum deducatur.

De modo quo in particulari haec instauratio fieri possit in plano to-
tius Ecclesiae,” hic nec locus nec tempus est hodie ** de hoc tractare;
omnia tamen " ad id tendere debent ut parati inveniamur omnes, qui
Christi vocem audimus ut bonum eius nuntium hominibus tradamus.

Quomodo schema recognoscendum esset et quomodo munus evan-
gelizationis omnia capita schematis nostri informare deberet, ne prolixior
fiam secretariatui tradam.’®

Et liceat mihi episcopo missionario, qui parvuli sumus in hac aula,
unum verbum addere: et ut parvulus, cui omnia licita sunt, loguar:

Venerabiles Fratres,” valde utique mirati sumus de modo quo duae
tendentiae sese in hac aula manifestatae sunt et quandoque sat acriter
sese opposuerunt. Haec utique utilia, immo necessaria fuerunt! De facto
certissime scimus omnes idem credere, idem optare et fere idem inten-
dere! Sed de modo attingendi finem non consentiunt. Quodammodo lin-
guam diversam loquuntur, nec unus ab alio intelligitur.

Haec oppositio, si ita loqui fas est, in hac aula difficillime ** solvi
potest, sed potest et deberet omnino solvi extra hanc aulam, non tantum
in commissionibus sed per contactus amicales et conferentias inter va-
rias tendentias et varios coetus episcoporum. Sed hoc, proh dolor!, non
{it; vel saltem non sufficienter fit. Immo audivimus guasi ®® a quibusdam
hanc divisionem et oppositionem, sive verbis, immo et scriptis taliter
urgeri, et talem diffidentiam et suspicionem in alios quandoque inidi,
ut non amplius intra limites urbanitatis, quin dicam caritatis, continean-
tur! Sed hoc in nostra conditione vere peccatum est contra Spiritum
Sanctum!

Ideo, ut parvulus loquor!, enixe rogamus omnibus magnis quibus
interest ut haec discussio fraterna extra hanc aulam quam citius insti-
tuatur, non tantummodo in capite, sed etiam in corpore episcopali, ita
ut in proxima sessione concorditer et pacato animo et rapido gressu’
veros labores Concilii aggredi possimus! Dixi.

In textu scripto tradito: ' episcopo missionario.  * Ex quo patet.  * esse.
* fundari. % fundationis, ® datae. " deest. ® obligatione. * dixit.
1 deest. I primarium. 12 Mirum ergo. 1% deest, 14 quodammodo
patet. ' occupat. 1% deest. ' et tanquam tetram ubi Spiritus Dei
vehementer spirabat. '* haec omnia. 1% initiantur, dum per idem temporis
spatium. 2% Nonne timendum est ne post multos annos christianorum numeri

portio tam exigua evadat ut non amplius impediri possit quin mundus rapiatur in

chaos sine Christo. 1 deest. 2 quandogue. *2 deest. # Hoc
non efficiemus sicut in schemate. % sed necesse est, et quidem urgentissimum.
26 renovatis methodis et, > deest. ** mater Ecclesia. 2 yirium
ommnium. 3 deest. " deest. 32 redeat. % et debeat in organi-

zatione Ecclesiae, in vita pastorum, sacerdotum et fidelium, in educatione et stu-
diis alumnorum in seminariis et scholis catholicis, et etiam in coetibus actionis ca-
tholicae. 34 deest. 3% deest. 3 Quomodo munus evangelizationis
omnia capita schematis nostri informare debeat, ne prolixior fiam, secretariatui
scripto tradam. - Venerabiles fratres, caritas utique Christi, sed etiam missio
Christi urget nos; caritas etiam erga matrem Ecclesiam et caritas erga fratres no-

stros numerosissimos, quorum vita et beatitudo aeternae periclitantur. T deest.
3 difficile, # deest. 1° deest.

Animadversiones additae:

In omnibus capitibus huius schematis clare indicati deberet quo connexionem
quam habent cum missione evangelisationis et quomodo in illa fundantur et ex
illa eruantur.

Unitas Ecclesize non expletur in eo quod Ecclesia sit fundata supra petram,
sed gravem obligationem inducit ex ipsa missione a Christo accepta ut omnes
homines adducat ad illam unitatem.

Ita eius apostolicitas, non est tantum nota historica sed requirit in episcopis
eamdem curam et eumdem zelum ac in apostolis ad regnum Dei per totum mun-
dum diffundendum.

Eius catholicitas vera non est nota statistica sed prae omnibus urget actionem
apostolicam Ecclesiae ut omnes populos ad veritatem evangelii perducat.

Eius sanctitas tandem non ipsi tantum datur tamquam orpamentum internum
sed ut signum inter nationes quo homines ad ipsam alliciantur.

In cap. IT necessitas essendi membrum Eeclesiae ex ipsis verbis missionis de-
ducitur.

In capp. I1I-V de episcopis: sunt veri successores apostolorum qui etsi quoad
iutisdictionem aliquam tegionem determinatam sibi habeant concteditam, tamen
etiam gravem obligationem habent de bono totius ecclesiae et erga missionem eius
in toto mundo adimplendam.

In cap. VI, de religiosis: religiosi sunt vel deberent esse fermentum Eccle-
siae quod, orationibus et paenitentia, et etiam activa participatione in apostolatu
missionario, totum corpus Ecclesiae sanctificat et fructus dare adiuvat.

Cap. VII, de laicis: missio Christi in die ascensionis etiam ad ipsos extende-
batur, sed decursu temporum facti sunt membra quasi passiva cum missio Christi
ad ipsos etiam spectabat, sicut apparet ex ipso evangelio et usu ptimaevae Ec-
clesiae,

Cap. VIII: necessitas Petri primatus et magisterium Ecclesiae ordinarium et ex-
traordinarium cum ipsa missione Christi annuntiandi et custodiendi veritatem evan-
gelil intime connectuntur, et ex ea eruvuntur.

Secretarius generalis: Velint Patres absolvere octavam suffragatio-
nem, et aliae fient crastina cum duobus novis proposiiis et hodie distri-
butis.

Nunc communico exitus quattuor priorum suffragationum:

I suffragatio, circa emendationem I.

Praesentes votantes . . . . . . . . . 2110
Dixerunt placer . . . . . . . . . . 2.087

non placet . . . . . . . . . 14
Vota pulla . . . . . . . . . . . . 9

Ergo approbata est emendatio.

Emendatio 1I:

Praesentes votantes . . . . . . . . . 2114
Dixerunt placer . . . . . . . . . . 2.083

non placer . . . . . . . . . 21
Vota nulla . . . . . . . . . . . . 10

Etiam IT emendatio placuit.

Circa II1 emendationem:

Praesentes votantes . . . . . . . . . 2109
Dixerunt place: . . . . . . . . . . 2.044

non placet . . . . . . . . . 50
Vota nulla®* . . . . .. . . . . . . 15

IV emendatio:

Praesentes votantes . . . . . . . . . 2073
Dixerunt placet . . . . . . . . . . 2.033

non placet . . . . . . . . . 36
Vota nulla® . . . . . . . . . . . 4

Etiam IV emendatio placuit.

Nunc velint Patres exhibere octavam suffragationem, et postea coetus
solvetur ut possimus omnes recipere benedictionem Summi Pontificis.

' Quorum unum est placet iuxta modunt.
? Quorum duo sunt placet iuxta modum.

Praeses: Reponatur nunc sanctissimum Evangelium!

[ Intervallum |.

Secretarius generalis: Exspectent adhuc episcopi et Patres concilia-
res ut schedulae auferantur seu colligantur.



